
 

 

 

 

 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᓯᓐᓈᕐᓂᖅ 

ᒫᑦᓯ 25 – 26, 2014 

ᐃᖃᓗᐃᑦ, ᓄᓇᕗᑦ 

  

1 
 



 
 
 
 

 
ᐊᔾᔨᖖᒍᐊᖅ 1:  ᐱᖃᑕᐅᔪᑦ ᐆᒪᔪᓕᕆᔨᕐᔪᐊᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᓯᓐᓈᕐᑎᑦᓯᓂᖏᓐᓄᑦ 
ᐃᖃᓗᓐᓂ, ᓄᓇᕗᑦᒥ. 
 
 
 
 
 
 

2 
 



ᓇᓗᓇᐃᔭᐅᑏᑦ ᐃᓗᓕᖏᓐᓂᒃ 
 

ᓇᐃᓈᕈᑏᑦ…………………………………….…………..……………………………………………………………4 

ᐱᖃᑕᐅᔪᑦ………………………………………………………………………………………………………………5 

ᑲᑎᒪᔾᔪᑎᑦᓴᑦ……………………………………………………………………………………………………….......6 

ᖃᓄᐃᓕᕐᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᖅ……….……………………………………………………..8 

ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃ ᐊᒻᒪᓗ ᐅᖃᓕᒫᒐᖃᕐᕕᒃ……………….……………………………………………..10 

ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᖅᑯᑕᐅᔪᑦ ᐊᒻᒪᓗ ᑲᑎᑦᑕᕐᑏᑦ………………………….……………………………..14 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᒃ ᐱᑕᖃᕐᑎᑕᑦ…………..………………………………………………16 

ᑭᖑᓪᓕᕐᒥᒃ ᐱᓕᕆᐊᖑᒋᐊᓖᑦ………,,,,,,,,,,,,,,……………………………………………………………………...20 

 
 
 
 
 
 
 
 
 
 
 
 

3 
 



ᓇᐃᓈᕈᑏᑦ 
 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) ᓯᕗᓪᓕᕐᒥᒃ ᐋᕿᑦᓱᐃᓚᐅᕐᓯᒪᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐱᑕᖃᕐᑎᑕᒥᒃ 2001ᒥ.  ᑮᑕ ᐱᕙᓪᓕᕐᓯᒪᓚᐅᕐᑐᖅ ᐋᕿᓱᕐᑕᐅᓂᖏᑦ ᐱᑕᖃᕐᑎᑕᑦ ᑎᑭᒐᓱᐊᕐᑐᒍ 
2008, ᑕᐃᑲᓂ ᐋᕐᓗᒃ ᑐᓴᕋᓱᐊᕐᑏᑦ ᐊᓚᒃᑲᐃᓚᐅᕐᑐᑦ ᐅᓂᒃᑳᓂᒃ ᑐᖖᒐᕕᐅᓕᕐᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐱᑕᖃᕐᑎᑕᒧᑦ.  ᒫᓐᓇᐅᓂᕐᓴᖅ, 2013ᒥ, ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᑖᓚᐅᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐋᕿᑦᓱᐃᔨᒥᒃ, ᓰᓚ ᐅᓛᔪ, ᑲᔪᓯᓪᓗᓂ ᐱᕙᓪᓕᐊᑎᑕᐅᓂᖓᓄᑦ ᐱᑕᖃᕐᑎᑕᐅᑉ. 

ᒫᑦᓯ 2014, ᐆᒪᔪᓕᕆᔨᕐᔪᐊᑦ ᐱᑕᖃᒃᑲᐃᓚᐅᕐᑐᑦ ᒪᒡᕉᓐᓂᒃ ᐅᓪᓘᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓕᓐᓂᐊᕐᓯᓐᓈᕐᓂᕐᒥᒃ ᐱᖃᑕᐅᔪᖃᕐᑐᓂ ᐅᑯᓇᖖᒐᑦ ᒐᕙᒪᓐᑐᖃᒃᑯᑦ ᐊᒻᒪᓗ ᐅᑭᐅᕐᑕᕐᑐᒥ ᒐᕙᒪᐃᑦ, ᓄᓇᕗᑦ 
ᑐᖖᒐᕕᒃ ᑎᒥᖓᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᐊᖑᓇᓱᒃᑏᑦ ᐊᒻᒪᓗ 
ᐃᓐᓇᑐᖃᐃᑦ.  ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᖅ ᐋᕿᑦᓱᐃᓂᐅᒐᓱᐊᕐᑐᖅ ᓴᖖᒋᔪᒥᒃ, 
ᐃᑲᔪᕐᑎᒌᓐᓂᖏᓐᓂᕐᒥᒃ ᐃᓚᒌᓐᓂᖏᓐᓂᒃ ᖃᐅᔨᓴᕐᑎᒻᒪᕇᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᓚᒃᑲᕈᑕᐅᓂᐊᕐᑐᖅ ᐊᑑᑎᖃᕐᓂᕐᓴᒥᒃ ᐆᒪᔪᕐᓂᒃ ᖃᐅᔨᓴᕐᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒧᑦ ᓄᓇᕗᑦᒥ. 
 
ᑖᓐᓇ ᐃᓕᓐᓂᐊᕐᓯᓐᓈᕐᓂᖅ ᑕᑯᓐᓇᕐᑐᖅ ᐱᖓᓱᓂᑦ ᐃᓗᓕᖏᓐᓂᒃ ᐱᑕᖃᕐᑎᑕᐅᑉ; ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃ ᐊᒻᒪᓗ ᐅᖃᓕᒫᒐᖃᕐᕕᒃ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᑦ ᐊᒻᒪᓗ ᑲᑎᑦᑕᕐᑏᑦ, 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᓂᕐᒧᑦ ᐱᑕᖃᕐᑎᑕᖅ. ᑐᓴᕋᑦᓴᑦ ᐱᔭᐅᑦᓯᐊᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥ 
ᐱᖃᑕᐅᔪᓄᑦ ᑖᒃᑯᐊᑦᑕᐅᖅ ᐱᑕᖃᒃᑲᐃᓪᓗᑎᒃ ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑎᓄᑦ ᐊᑐᕐᓂᖃᑦᓯᐊᕐᑐᓂᒃ ᑭᐅᔾᔪᑎᓂᒃ. 
ᖁᕕᐊᓇᓚᐅᕐᑐᖅ ᑕᑯᓂᕐᒥᒃ ᐊᒥᓱᑦ ᐱᖃᑕᐅᔪᑦ ᑲᒪᓂᖏᓐᓂᒃ ᐊᒻᒪᓗ ᑲᒪᒍᒪᑦᓯᐊᕐᑐᓂᒃ ᐃᓚᐅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᒻᒪᕆᐅᓗᓂ ᐃᓚᒋᔭᖅ ᐆᒪᔪᓕᕆᔨᕐᔪᐊᓂ. 

ᐱᖃᑕᐅᔪᑦ 
 

ᐱᓐ ᖁᕕᖅ 
ᐃᑦᓯᕙᐅᑕᖅ, ᐆᒪᔪᓕᕆᔨᕐᔪᐊᑦ 
 

ᔨᒻ ᓅᑉᐳᓪ 
ᑐᑭᒧᐊᕐᑎᑦᓯᔨᕐᔪᐊᖅ, ᐆᒪᔪᓕᕆᔨᕐᔪᐊᑦ 
 

ᓰᓚ ᐅᒫᔪ 
ᐆᒪᔪᓕᕆᔨᕐᔪᐊᑦ 
 

ᐲᑕ ᑭᑦ 
ᐆᒪᔪᓕᕆᔨᕐᔪᐊᑦ 
 

ᕇᐱᑲ ᔨᐊᐱᓴᓐ 
ᐆᒪᔪᓕᕆᔨᕐᔪᐊᑦ 
 

ᑳᕐᓚ ᓕᑐ 
ᐆᒪᔪᓕᕆᔨᕐᔪᐊᑦ 
 

ᑖᓂᑲ ᑯᕆᔅᑐᓪ 
ᐆᒪᔪᓕᕆᔨᕐᔪᐊᑦ 
 

ᒪᐃᑯᓪ ᑎ’ᐃᓴ 
ᐆᒪᔪᓕᕆᔨᕐᔪᐊᑦ 
 

ᔪᐊᕐᔾ ᕗᐃᓐᔾᔪᓪ 
ᐋᓗᒃ ᑐᓴᕋᓱᐊᕐᑏᑦ 
 

ᕗᕆᐊᑦ ᕗᐄᔅ 
ᐋᕐᓗᒃ ᑐᓴᕋᓱᐊᕐᑏᑦ 
 

ᔪᐊᕐ- ᑎᐅᔅ 
ᓄᐊᕇᑲ 
 

ᔭᐃᓴᓐ ᐊᕿᐊᕈᖅ 
ᐊᕙᑎᓕᕆᔩᑦ ᑲᓇᑕᒥ 
 

ᐄᐊᓐ ᒍᕋᐃ 
ᐃᓄᓕᕆᔨᑐᖃᒃᑯᑦ ᑲᓇᑕᒥ 
 

ᑯᕆᔅᑎᐊᓐ ᓛᕗᕐᑎ 
ᐃᓄᓕᕆᔨᑐᖃᒃᑯᑦ ᑲᓇᑕᒥ 
 

ᓱᕕᓇᐃ ᒪᐃᒃ 
ᐃᓕᖅᑯᓯᓕᕆᔩᑦ ᐊᒻᒪ ᐱᖅᑯᓯᓕᕆᔩᑦ 
ᒐᕙᒪᓐᑯᑦ ᓄᓇᕗᑦᒥ 
 

ᒨᓯ ᑰᑦᑎᖅ 
ᐱᓕᕆᒡᕕᖓᑦ ᐊᕙᑎᓕᕆᔩᑦ 
ᒐᕙᒪᓐᑯᑦ ᓄᓇᕗᑦᒥ 
 

ᓘ ᐱᓕᑉ 
ᐃᓐᓇᑐᖃᐃᑦ ᐅᖃᐅᔾᔨᒋᐊᕐᑏᑦ 
ᑲᑎᒪᔨᖏᑦ 
ᐱᓕᕆᒡᕕᖓᑦ ᐊᕙᑎᓕᕆᔩᑦ ᒐᕙᒪᓐᑯᑦ 
ᓄᓇᕗᑦᒥ 
 

ᑖᓂᐊᓪ ᖃᑦᑕᓕᒃ 
ᐃᓐᓇᑐᖃᐃᑦ ᑲᑎᒪᔨᕋᓛᑦ 
ᐃᓕᖅᑯᓯᓕᕆᔩᑦ ᐊᒻᒪ ᐱᖅᑯᓯᓕᕆᔩᑦ 
ᒐᕙᒪᓐᑯᑦ ᓄᓇᕗᑦᒥ 
 

ᑯᕆᔅ ᓘᐃᔅ 
ᐃᒪᕐᒥᐅᑕᓕᕆᔩᑦ ᑲᓇᑕᒥ 
 

ᓵᓕ ᕗᐊᖕ 
ᐃᒪᕐᒥᐅᑕᓕᕆᔩᑦ ᑲᓇᑕᒥ 
 

ᑏᕙᑦ ᐃᕐᖓᐅᑦ 
ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 
 

ᐹᓪ ᐃᕐᖓᐅᑦ 
ᓄᓇᕗᑦ ᑐᖖᒐᕕᒃ ᑎᒥᖓᑦ 
 

ᔭᒫᓪ ᓲᕐᓕ 
ᓄᓇᕗᑦᒥ ᖃᐅᔨᓴᕐᕕᒃ 
 

ᐋᓐ ᑭᐊᓐᑐᕆᒃ 
ᐃᓄᐃᑦ ᑕᐱᕇᑦ ᑲᓇᑕᒥ 
 

ᔮᓇᑕᓐ ᐱᓪᓗᖅ 
ᐱᖅᑯᓯᓕᕆᕕᒃ 
 

ᐲᑕ ᕿᓚᕝᕙᖅ 
ᐊᖑᓇᓱᒃᑎ 
 

 

ᖃᐃᖅᑯᔭᐅᒪᔪᑦ ᐱᖃᑕᐅᓂᕐᒥᒃ ᑭᓯᐊᓂ ᐅᐸᒍᓐᓇᖏᑦᑐᑦ 
  

ᐊᑏᒪ Hᐊᑦᓚᕆ 
ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ  

ᒦᓴ ᐊᑯᐊᕐᔪᒃ 
ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᑦ  

ᑲᑎᒪᔾᔪᑎᑦᓴᑦ 
ᐅᓪᓗᖅ 1 - ᐊᐃᑉᐱᖅ, ᒫᑦᓯ 25 

 
 
  

8:30am ᒪᑐᐃᕐᓯᒍᑦ ᑐᑦᓯᐅᑦ – ᖃᐅᔨᒃᑲᐃᒍᑏᑦ – ᒪᑐᐃᕐᑎᓪᓗᒍ ᐅᖃᐅᓯᑦᓴᑦ  15 ᒥᓇᑦᔅ 

8:45am ᖃᓄᐃᓕᖓᓂᖓ ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᖅ 
(ᐆᒪᔪᓕᕆᔨᕐᔪᐊᑦ ᒪᓕᒐᓕᕆᔨᖓᑦ) 

Tab 1 1 ᐃᑲᒡᕋᖅ 
15 ᒥᓇᑦᔅ 

10:00am ᕿᑲᕐᑐᑦ  15 ᒥᓇᑦᔅ  

10:15 ᓵᒥᖃᑕᑦ ᐅᖃᓕᒪᖃᑎᒌᑦ − ᖃᓄᐃᓕᖓᓂᖓ ᐱᖃᑕᐅᔪᑦ ᑲᒪᖃᑕᐅᓂᖏᑕ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

Tab 2 1 ᐃᑲᒡᕋᖅ 
30 ᒥᓇᑦᔅ 

11:45-
1:15pm 

ᐅᓪᓗᕈᕐᒥᓴᕐᓇᖅ  1 ᐃᑲᒡᕋᖅ 
30 ᒥᓇᑦᔅ 

1:15pm ᖃᕋᓴᐅᔭᒃᑰᕈᑦ ᐊᒻᒪᓗ ᐅᖃᓕᒫᒐᖃᕐᕕᒃ (ᐋᕐᓗᒃ ᑐᓴᕋᓱᐊᕐᑏᑦ ᐊᒻᒪᓗ ᓄᐊᕇᑲ 
ᑐᓴᕋᓱᐊᕐᑏᑦ) 

• ᐊᑑᑎᖓ ᖃᕋᓴᐅᔭᒃᑰᕈᑎᐅᑉ ᐊᒻᒪᓗ ᐅᖃᓕᒫᒐᖃᕐᕕᐅᑉ (10 ᒥᓇᑦᔅ) 
• ᓇᓗᓇᐃᔭᐅᑦ ᓄᐊᑦᓯᓂᕐᒥᒃ (20 ᒥᓇᑦᔅ) 
• ᐊᐅᓚᓂᖓᓂᒃ ᐆᑦᑐᕋᐅᑦ ᖃᕋᓴᐅᔭᒃᑰᕈᑎᒻᒥᒃ ᐱᑕᖃᕐᑐᒥᒃ (40 ᒥᓇᑦᔅ) 
• ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᖃᑕᐅᔪᓂᒃ (30 ᒥᓇᑦᔅ) 
• ᐱᔭᕇᕐᑐᑦ (10 ᒥᓇᑦᔅ) 

Tab 3 1 ᐃᑲᒡᕋᖅ 
45 ᒥᓇᑦᔅ 

3:00pm ᕿᑲᕐᑐᑦ  15 ᒥᓇᑦᔅ 

3:15pm ᐊᖅᑯᑕᐅᔪᖅ ᐊᒻᒪᓗ ᑲᒪᒋᔭᖃᕐᑐᑦ (ᐆᒪᔪᓕᕆᔨᕐᔪᐊᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ) 

• ᖃᐅᔨᒃᑲᐃᒍᑏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᒥᒃ ᐊᒻᒪᓗ 
ᑲᒪᒋᔭᖃᕐᑐᓂᒃ (20 ᒥᓇᑦᔅ) 

• ᐊᕕᑦᑐᕐᓗᑎᒃ ᑲᑎᒻᒪᔪᑦ (30 ᒥᓇᑦᔅ) 
• ᐅᓂᒃᑳᑦ ᐃᓄᐃᓴᒃᑑᑕᐅᓪᓗᑎᒃ ᑲᑎᒪᓂᕐᓂᒃ (30 ᒥᓇᑦᔅ) 
• ᕿᒥᒡᕈᓂᖅ ᖃᐅᔨᔭᓂᒃ ᐊᒻᒪᓗ ᑭᖑᕐᖓᒍᑦ ᐱᓕᕆᐊᖑᒋᐊᓖᑦ (10 

ᒥᓇᑦᔅ) 

Tab 4 1 ᐃᑲᒡᕋᖅ 
30 ᒥᓇᑦᔅ 

4:35-
5:00pm 

ᖃᐅᔨᔭᑦ ᐊᒻᒪᓗ ᐅᖃᐅᓯᑦᓴᑦ ᓯᕗᓪᓕᕐᒥ ᐅᓪᓗᒥ  15 ᒥᓇᑦᔅ 

ᐅᓪᓗᖅ 2 - ᐱᖓᑦᓯᖅ, ᒫᑦᓯ 26 
 

  

8:30am ᖃᐅᔨᓴᕐᓂᕐᒧᑦ ᐱᑕᖃᕐᑎᑕᖅ (ᐋᕐᓗᒃ ᑐᓴᕋᓴᐊᕐᑏᑦ) 

• ᖃᐅᔨᒃᑲᐃᒍᑏᑦ (10 ᒥᓇᑦᔅ) 
• ᓇᐃᓈᕈᑏᑦ ᐅᓂᒃᑳᓂᒃ ᐱᒋᐊᙵᐅᒻᒥᒃ ᐃᓱᒪᒋᔭᑦ ᑎᑎᕋᕐᓯᒪᔪᑦ (20 

ᒥᓇᑦᔅ) 
• ᐊᕕᑦᑐᕐᓗᑎᒃ ᑲᑎᒪᔪᑦ (1 ᐃᑲᒡᕋᖅ) 

Tab 5 1 ᐃᑲᒡᕋᖅ 30 ᒥᓇᑦᔅ 

10:00am ᕿᑲᕐᑐᑦ  15 ᒥᓇᑦᔅ 

10:15am ᑲᔪᓯᔪᖅ ᖃᐅᔨᓴᕐᓂᕐᒧᑦ ᐱᑕᖃᕐᑎᑕᖅ (ᐋᕐᓗᒃ ᑐᓴᕋᓴᐊᕐᑏᑦ) 

• ᐅᓂᒃᑳᑦ ᐃᓄᐃᓴᒃᑐᑎᒃ ᑲᑎᒪᓂᕐᓂᒃ (30 ᒥᓇᑦᔅ) 
• ᕿᒥᒡᕈᓂᖅ ᖃᐅᔨᔭᓂᒃ ᐊᒻᒪᓗ ᑭᖑᕐᖓᒍᑦ ᐱᓕᕆᐊᖑᒋᐊᓖᑦ (15 

ᒥᓇᑦᔅ) 

Tab 5 45 ᒥᓇᑦᔅ 

10:15am ᒪᑐᓕᕐᑎᓪᓗᒍ ᓵᒥᖃᑕᑦ ᐅᖃᐅᓯᑦᓴᖏᑦ  45 ᒥᓇᑦᔅ 

11:45 ᖃᐅᔨᔭᑦ ᐊᒻᒪᓗ ᒪᑐᓕᕐᑎᓪᓗᒍ ᐅᖃᐅᓯᑦᓴᑦ ᑭᖑᓪᓕᕐᒥ ᐅᓪᓗᒥ  15 ᒥᓇᑦᔅ 

ᖃᓄᐃᓕᕐᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᖅ 
ᒪᑐᐃᕐᓗᒍ ᐃᓕᓐᓂᐊᓯᓐᓈᕐᓂᐅᔪᖅ, ᒪᐃᑯ ᑎᓴ, ᒪᓕᒐᓕᕆᔨ ᐆᒪᔪᓕᕆᔨᕐᔪᐊᑯᓐᓄᑦ, ᓇᐃᑦᑐᒥᒃ ᐅᓂᒃᑳᓚᐅᖅᑐᖅ 
ᐱᕙᓪᓕᐊᔭᐅᓯᒪᓂᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᖅᑎᑕᑦ ᐊᒻᒪᓗ ᐃᓕᓴᕆᔭᐅᓂᖓ ᐃᓄᐃᑦ 
ᖃᐅᔨᒪᔭᑐᖃᖏᑦ ᒪᓕᒐᖅᑎᒍᑦ.  
 
ᑐᑭᖓ ᐃᓄᐃᑦ ᖃᐅᔨᒪᔭᑐᖃᖏᑦ 
ᒫᓇᐅᔪᖅ ᐊᔾᔨᒌᙱᑦᑐᓂᒃ ᑐᑭᓕᐊᖑᓯᒪᔪᓂᒃ ᐱᑕᖃᖅᑯᖅ ᐆᒧᖓ, ᐃᓄᐃᑦ ᖃᐅᔨᒪᔭᑐᖃᖓᑦ. 2000-ᒥ ᐲᑕ ᐊᓱ – 
ᐃᓕᓴᕆᔭᐅᓯᒪᖃᑕᐅᔪᖅ ᑭᓪᓕᓯᓂᐊᖅᑎ ᐊᕐᕌᒍᕋᓴᓐᓂᒃ ᖃᐅᔨᓴᖃᑦᑕᖅᓯᒪᓕᖅᑐᖅ ᑲᓇᑕᐅᑉ ᐃᑭᐅᖅᑕᖅᑐᖓᓂ – 
ᓴᖅᑮᓚᐅᖅᓯᒪᕗᖅ ᐅᖃᓕᒫᒐᕐᒥᒃ, ᐊᐃᕙᒍᑎᖃᖅᑐᓂ ᐃᓄᐃᑦ ᖃᐅᔨᒪᔭᑐᖃᖓᑦ ᑎᓴᒪᓂᒃ ᐊᒡᒍᑐᖅᓯᒪᔪᓂᒃ 
ᐃᓗᓕᖃᕐᓂᕋᖅᑐᓂᐅᒃ: 
 
1. ᖃᐅᔨᒪᓂᐅᔪᖅ ᐊᕙᑎᒥᒃ, ᑐᑭᓯᓇᖅᓯᑎᑕᐅᓂᖓᓗ ᐊᕙᑎᐅᑉ ᐊᒡᒍᑐᖅᓯᒪᓂᖓ ᐊᒻᒪᓗ ᖃᓄᖅ 

ᐊᑦᑐᐃᓂᖃᖅᓯᒪᒻᒪᖔᖅ;  
 

2. ᖃᐅᔨᒪᓂᐅᔪᖅ ᓯᕗᓂᑦᑎᓐᓂ ᒫᓐᓇᐅᔪᕐᓗ ᐊᑑᑎᖃᕐᓂᖓ ᐊᕙᑎᑦᑎᓐᓂ; 
 

3. ᐱᒻᒪᕆᐅᕕᖃᕐᓂᖓ ᐊᕙᑎᕗᑦ- ᖃᓄᐃᓕᖓᔭᕆᐊᖃᕐᓂᖓ, ᐊᑲᐅᔪᒥ, ᐋᖅᑭᑎᐊᖅᓯᒪᔪᓂᒃ ᐱᒋᐊᖃᕐᓂᖓ, 
ᖃᓄᕐᓗ ᐃᓕᖅᑲᓯᖃᕆᐊᖃᕐᓂᖓ ᐆᒪᔪᕐᓄᑦ ᐊᕙᑎᒧᓪᓗ; ᐊᒻᒪᓗ  
 

4. ᐃᓕᖅᑯᓯᑐᖃᒃᑯᑦ ᑐᙵᕕᐊᕐᓂᖅ ᖃᐅᔨᒪᓂᐅᔪᖅ ᒪᓕᑦᑐᒍ – ᑐᑭᓯᓇᖅᓯᑎᑦᑎᓯᒪᓂᖓᓗ ᓱᒻᒪᑦ 
ᑕᐃᒪᐃᓕᖓᒻᒪᖔᑕ ᑭᓱᑐᐃᓐᓇᐃᑦ. 

 
ᐱᔾᔪᑎᒋᓪᓗᒋᑦ ᐆᒪᔪᓕᕆᔨᕐᔪᐊᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᐃᓐᓇᐅᑎᑕᐃᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓗᓕᖃᖅᑯᖅ ᖃᐅᔨᒪᓂᑐᖃᐅᔪᓂᒃ ᐊᕙᑎᒧᑦ, ᐃᓚᐅᓪᓗᑎᒃ ᐃᓄᐃᑦ ᐅᑉᐱᕆᔭᑐᖃᖏᑦ ᓯᓚᕐᔪᐊᑉ 
ᐊᐅᓚᓂᕆᔭᖓᓄᑦ, ᐅᑉᐱᕆᔭᐅᔪᓪᓗ ᐃᓅᖃᑎᒌᓐᓂᕐᒧᑦ ᐆᒪᔪᕐᓂᓪᓗ ᓯᓚᖅᑲᑎᖃᕈᓐᓇᕐᓂᖏᑦ ᐊᕕᑎᑦᑎᓐᓂ. 
ᖃᐅᔨᒪᓂᑐᖃᐅᔪᑦ ᐊᕙᑎᑦᑎᓐᓂ ᓱᓕᔨᕆᔭᖃᕐᓂᐅᒻᒪᑦ ᐊᑐᖅᓯᒪᔭᖓᒍᑦ ᐃᓄᐃᑦ – ᐊᕙᑎᑦᑕ ᐊᔾᔨᒌᙱᓐᓂᖏᓐᓂ, 
ᐃᓚᐅᓪᓗᑎᒃ ᐱᕈᖅᑐᑦ, ᐆᒪᔪᐃᑦ, ᓯᓚ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᐊᕙᑎᑦᑎᓃᑦᑐᑦ ᐊᑦᑐᕈᓐᓇᖅᑕᕗᑦ.   
 
ᐆᒪᔪᓕᕆᔨᕐᔪᐊᒃᑯᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᐃᓐᓇᐅᑎᑕᐃᑦ  
ᐆᒪᔪᓕᕆᔨᕐᔪᐊᒃᑯᑦ ᓴᖅᑮᕙᓪᓕᐊᓕᓚᐅᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᕌᖓᔪᒥᒃ ᐃᓕᓐᓂᐊᕋᔅᓴᓂᒃ 2001-
ᖑᑎᓪᓗᒍ, ᓴᖅᑭᑕᐅᓪᓗᓂᓗ ᐊᑦᑐᐊᔭᐅᖃᑕᐅᔪᓄᑦ ᐊᖏᖃᑎᒌᒍᑎᑦᑐᒎᖓᔪᓄᑦ, ᐃᓚᒋᔭᐅᖃᑕᐅᓂᕋᖅᑕᐅᓪᓗᓂ 
ᐋᔩᖃᑎᖃᖅᑎᓪᓗᒋᑦ ᑲᑎᒪᓂᒃᑯᑦ ᐊᑐᓕᕈᑕᐅᓂᐊᖅᑐᓂᒃ ᐊᖏᖃᑎᒌᒍᑎᐅᑉ ᐃᓗᐊᓃᑦᑐᓂᒃ ᐊᕐᕌᒍᓄᑦ 2003-2013. 
ᐅᒡᒍᕐᓇᓚᐅᖅᑐᖅ, ᐃᓄᐃᑦ ᖃᐅᔨᒪᔭᑐᖃᖓᑦ ᐱᓕᕆᐊᔅᓴᐅᔪᖅ ᑲᔪᓯᔪᓐᓇᓚᐅᙱᒻᒪᑦ ᑕᐃᔅᓱᒪᓂ ᑮᓇᐅᔭᖅᑐᕈᑎᔅᓴᐃᑦ 
ᐱᔾᔪᑎᒋᓪᓗᒋᑦ.  2005-ᖑᑎᓪᓗᒍ, ᐋᖅᑭᒋᐊᖅᓯᒪᔪᖅ ᐱᓕᕆᐊᔅᓴᖅ ᓴᖅᑭᖅᑕᐅᓕᓚᐅᕐᒥᔪᖅ ᐊᒻᒪᓗ 2006-ᒥ 2007-
ᒥᓗ ᐱᓕᕆᖃᑎᒌᖑᔪᑦ ᑲᑎᖃᑎᒌᓕᓚᐅᖅᓯᒪᔪᑦ ᐋᔩᖃᑎᒌᑦᑐᑎᒃ ᓯᕗᒧᐊᒍᑎᔅᓴᓄᑦ. ᑕᐃᑲᙵᑦ 
ᐋᔩᖃᑎᒌᓐᓂᐅᓚᐅᖅᑐᓂᒃ, ᓅᕖᕝᕙᐅᑎᓪᓗᒍ 2008-ᒥ, ᐋᕐᓗᒃ ᑐᓴᕋᓱᐊᖅᑏᑦ ᓴᖅᑮᓕᓚᐅᖅᓯᒪᔪᑦ 
ᑐᙵᕕᑦᑖᖑᓂᐊᖅᑐᒥᒃ ᐆᒪᔪᓕᕆᔨᕐᔪᐊᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᓕᕆᐊᔅᓴᖓᓄᑦ, “ᐊᑑᑎᖃᕐᓂᖏᑦ 
ᐃᓕᖅᑯᓯᑐᖃᒃᑯᑦ ᐃᓄᐃᓪᓗ ᖃᐅᔨᒪᓂᑐᖃᖓᑦ ᐊᐅᓚᑦᑎᓂᕐᒧᑦ ᐆᒪᔪᕐᓂᒃ ᓄᓇᕗᒻᒥ: ᕿᒥᕐᕈᔭᐅᑦᑎᐊᕐᓂᖓ”. 
 
ᑕᓪᓕᒪᐅᔪᑦ ᐱᒻᒪᕇᑦ ᐃᓗᓕᖏᑦ ᐅᑯᐊ ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᑦ: 
1. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃ ᐊᒻᒪᓗ ᐅᖃᓕᒫᒐᖃᕐᕕᒃ 

2. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖅᑲᓇᐃᔭᕐᑎ 
3. ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᑦᑕᕐᑏᑦ 
4. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᒃ ᐱᑕᖃᕐᑎᑕᖅ 
5. ᑲᒪᒋᔭᐅᓂᖏᑦ ᑕᒪᒃᑮᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ ᐆᒪᔪᓕᕆᔨᕐᔪᐊᑦ 

ᐃᓱᒪᓕᐅᕈᑎᓂᒃ ᐋᕿᑦᓱᐃᑎᓪᓗᒋᑦ 
 
ᐊᕐᕌᒍᓂ ᖄᖏᖅᑐᓂ, ᐆᒪᔪᓕᕆᔨᕐᔪᐊᒃᑯᑦ ᑕᑯᔅᓴᓕᔪᒥᒃ ᐱᕚᓪᓕᖅᓯᒪᒻᒪᕆᑉᐳᑦ ᓴᖅᑭᖅᑕᐅᕙᓪᓕᐊᑎᓪᓗᒍ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᓕᕆᐊᔅᓴᖅ, ᐱᓗᐊᖅᑐᒥᒃ ᒪᕐᕉᓐᓂᒃ – ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᓕᒫᒐᖃᕐᕕᒃ ᐊᒻᒪᓗ 
ᖃᕋᓴᐅᔭᒃᑯᑦ ᑐᖅᑯᑐᕐᕕᖓ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᖅ. ᑖᓐᓇ ᐃᓕᐊᓐᓂᐊᓯᓐᓈᕐᓂᐅᔪᖅ 
ᑐᕌᒐᕆᔭᐅᖃᑕᐅᓚᐅᕐᒥᔪᖅ ᓯᐊᒻᒪᑦᑎᐊᕐᓂᖅᓴᐅᖁᓪᓗᒍ ᐱᓕᕆᐊᔅᓴᐅᔪᖅ ᐃᓄᐃᑦ ᖃᐅᔨᒪᔭᑦᖃᖏᓐᓄᑦ ᑐᕌᖓᔪᖅ. 
ᑐᕌᒐᕆᔭᐅᖃᑕᐅᓚᐅᖅᑐᖅ ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᐊᔅᓴᓂᒃ ᐱᑕᖃᖅᑎᑦᑎᓂᖅ 
ᐊᖏᖃᑎᖃᕈᓐᓇᕐᓗᓂ ᑲᑎᒪᔩᑦ ᑐᕌᒐᕆᔭᖓᓐᓂᒃ, ᐃᒪᐃᓕᖓᔪᒥᒃ,  
“ᐱᐅᖅᓱᐊᕈᓐᓇᕐᓂᖅ ᐆᒪᔪᓕᕆᓂᒃᑯᑦ ᐃᓄᐃᑦ ᖃᐅᔨᒪᔭᑐᖃᖓᑦ ᖃᐅᔨᓴᖅᑎᒻᒪᕇᓪᓗ ᖃᐅᔨᒪᓂᖓᑦ 
ᐃᓚᓕᐅᑎᓗᒋᒃ”.  
 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᐊᖑᔪᑦ ᑐᕌᖅᑕᖃᕐᓂᐊᖅᑐᖅ ᓇᓕᖅᑲᑦᑎᒌᑦᑎᑦᑎᒐᓱᐊᕐᓂᕐᒥᒃ ᑐᓴᕋᔅᓴᐅᔪᓂᒃ 
ᐆᒪᔪᓕᕆᔨᕐᔪᐊᑯᓐᓄᑦ, ᐆᒪᔪᓕᕐᓂᒃ ᓱᓕ ᐊᐅᓚᑕᐅᓂᖅᓴᐅᑎᓪᓗᒍ ᖃᐅᓴᖅᑎᕐᔪᐊᖑᔪᓄᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᐃᓐᓇᐅᑎᑦᑎᓂᐊᖅᑐᖅ ᓇᓕᖅᑲᑦᑎᒌᑦᑎᑦᑎᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐆᒪᔪᓕᕆᓂᕐᒧᑦ. 
 
ᐃᓄᐃᑦ ᖃᐅᔨᒪᔭᑐᖃᖓᑦ ᓴᖅᑭᔮᙱᒻᒪᑦ ᐸᐃᐹᑎᒍᑦ, ᑭᓯᐊᓂᓕ, ᓲᕐᓗ ᑎᒥᑎᑐᑦ ᐆᒪᔪᖅ ᖃᐅᔨᒪᓂᐅᔪᖅ, 
ᐊᑐᖅᑕᐅᓯᒪᔪᑦ, ᐱᒻᒪᕆᖁᑎᒋᔭᐅᔪᑦ ᐊᒻᒪᓗ ᓱᓕᔪᕆᔭᐅᓪᓗᑎᒃ. ᓱᕗᒧᑦ, ᐆᒪᔪᓕᕆᔨᕐᔪᐊᒃᑯᑦ ᓄᐊᑦᑎᕙᓪᓕᐊᓂᕐᒥᒃ 
ᐱᓯᒪᑦᑎᓂᐊᕐᓗᑎᓪᓗ ᐊᑑᑎᖃᕐᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᑲᔪᖅᓱᕈᑕᐅᖃᑦᑕᓂᐊᖅᑐᓂᒃ ᒫᓐᓇᐅᔪᖅ 
ᓯᕗᓂᕆᓂᐊᖅᑕᑎᓐᓂᓗ ᐆᒪᔪᓕᕆᓂᕐᒧᑦ ᖃᐅᔨᓴᖅᑕᐅᕙᓪᓕᐊᔪᓂᒃ ᐊᐅᓚᑦᑎᒍᑕᐅᕙᓪᓕᐊᓂᐊᖅᑐᓂᓪᓗ.  
 
ᐃᓕᓴᕆᔭᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒐᓕᕆᓂᒃᑯᑦ 
ᐱᒋᐊᕈᑕᐅᓯᒪᔪᖅ, ᑐᑭᓕᐅᕈᑕᐅᓪᓗᓂ ᓯᓚᕐᔪᐊᕐᒥᐅᖑᖃᑎᒌᓄᑦ ᓯᕗᒧᐊᒍᑕᐅᓪᓗᓂ ᐃᓕᓴᖅᓯᓂᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᒻᒪᕆᐅᓂᖏᓐᓂᒃ ᐊᑎᓕᐅᕐᓂᐅᓚᐅᖅᓯᒪᔪᖅ ᐊᖏᖃᑎᒌᓐᓂᒃᑯᑦ – ᑲᓇᑕᒥᐅᓄᑦ ᐊᒻᒪᓗ 160 
ᓄᓇᓕᕐᔪᐊᖑᖃᑕᐅᔪᑦ ᓯᓚᕐᔪᐊᕐᒥ – 1992-ᒥ ᓯᓚᕐᔪᐊᕐᒥ ᑲᑎᒪᔨᕐᔪᐊᑦ. ᑖᒃᑯᐊ ᑲᑎᒪᔨᕐᔪᐊᑦ ᐃᓕᓴᖅᓯᓚᐅᖅᑐᑦ 
ᑕᒪᒃᑮᓐᓄᑦ ᐱᒋᐊᕈᑕᐅᔪᒥᒃ ᐊᒻᒪᓗ ᐊᒥᓱᓂᒃ ᓯᕗᒧᐊᒍᑕᐅᓂᐊᖅᑐᓂᒃ,  ᐱᒻᒪᕆᐅᓂᕆᔭᖏᑦ ᓄᓇᖃᖅᑳᖅᓯᒪᔪᑦ 
ᐱᐅᖅᓱᐊᓂᕐᒧᑦ ᐊᕙᑎᑦᑎᓐᓂᒃ ᐊᑑᑎᖃᖅᑎᑎᑦᑎᐊᕈᓐᓇᕐᓂᖏᓪᓗ ᐊᕙᑎᑦᑎᓃᙶᖅᑐᓂᒃ. 
 
ᐊᕐᕌᒍᐃᑦ 15 ᓈᑎᓪᓗᒋᑦ, 2007-ᒥ ᓴᖅᑭᖅᑐᖃᓕᓚᐅᖅᓯᒪᒋᕗᖅ  ᐅᑕᖅᑭᔭᑐᖃᐅᔪᒥᒃ ᓄᓇᓕᕐᔪᐊᖑᔪᑦ ᑲᑐᔾᔨᖃᑎᒌᑦ 
ᐊᖏᖃᑎᒌᒍᑎᓕᐊᖑᓯᒪᔪᖅ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ. (ᐱᔪᓐᓇᓂᖅᑖᖅᑎᑕᐅᓯᒪᓪᓗᓂ ᑲᓇᑕᒥ 2010-
ᖑᑎᓪᓗᒍ) ᑕᐃᓐᓇ ᐊᖏᖃᑎᒌᖑᓕᐊᖑᓯᒪᔪᖅ ᐃᓕᓴᖅᓯᓂᖃᓚᐅᖅᑐᖅ ᐅᑉᐱᕆᔭᖃᕆᐊᖃᕐᓂᖏᓐᓂᒃ 
ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓂᒃ, ᐃᓕᖅᑯᓯᖏᓐᓂᒃ ᐊᒻᒪᓗ ᐊᐅᓚᑦᑎᔾᔪᓯᑐᖃᕆᔭᖏᓐᓂᒃ ᐱᐅᖅᓱᐊᓂᕐᒧᑦ, 
ᐊᑐᑦᑎᐊᕈᓐᓇᓂᕐᒧᑦ ᐊᐅᓚᑦᑎᑦᑎᐊᕈᓐᓇᓂᕐᒧᓪᓗ ᐊᕙᑎᑦᑎᓃᙶᖅᑐᓂᒃ.  
 
ᐊᕐᕌᒍᐃᑦ ᐊᑐᓚᐅᖅᑐᑦ ᐊᑯᕐᖓᓐᓂ ᑲᓇᑕᐅᑉ ᐊᑎᓕᐅᕐᓂᕆᓚᐅᖅᑕᖓ ᒪᕐᕉᓐᓂᒃ ᓄᓇᓕᕐᔪᐊᖑᖃᑎᒌᑦ 
ᐃᓚᐅᑎᓪᓗᒋᑦ ᑕᑯᔅᓴᐅᑎᑦᑎᓂᖃᕐᒥᔪᖅ ᐊᔾᔨᒌᙱᑦᑐᓂᒃ ᑲᓇᑕᒥ ᐅᑭᐅᖅᑕᖅᑐᒥᓗ 
ᐃᓕᓴᕆᔭᐅᕙᓪᓕᐊᑐᐃᓐᓇᕐᓂᖏᓐᓂᒃ ᐱᒻᒪᕆᐅᓂᖃᕐᓂᖓ ᐃᓄᐃᑦ ᖃᐅᔨᒪᔭᑐᖃᖓᑦ ᐆᒪᔪᓕᕆᓂᕐᒧᑦ 
ᐊᕙᑎᓕᕆᓂᕐᒧᓪᓗ ᐊᐅᓚᑦᑎᓂᕐᒥᒃ. ᐃᓚᒋᔭᐅᖃᑕᐅᓪᓗᑎᒃ ᐅᑯᐊ: 

1. ᐊᖏᖃᑎᒌᖑᓕᐊᖑᓯᒪᔪᖅ ᐊᑐᓕᖅᑎᑕᐅᓂᖓ 1993-ᒥ, ᐃᓕᓴᖅᓯᓯᒪᓂᖃᕐᓂᖓ ᐃᑲᔪᖅᑐᖅᑕᐅᓂᖓᓗ 
ᐃᓄᐃᑦ ᐃᓕᖅᑯᓯᖓ ᐆᒪᔪᕐᓂᑦ ᐊᐅᓚᑦᑎᒍᓐᓇᕐᓂᖏᑦ; 
 

2. ᓴᖅᑭᖅᑕᐅᓯᒪᓂᖓ 1995-ᒥ ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᐆᒪᔪᕐᓂᒃ ᐸᕐᓇᑕᐅᓯᒪᔪᑦ,”..ᐃᓕᓴᖅᓯᓂᖃᕐᓂᖅ 
ᐱᐅᖅᓱᐊᕈᓐᓇᓂᕐᒧᑦ ᐊᕙᑎᑦᑕ ᐊᑐᐃᓐᓇᐅᑎᑕᖏᓐᓂᒃ ᐊᑑᑎᖃᑦᑎᐊᕈᓇᓂᕐᒧᓪᓗ ᑐᙵᕕᐅᓪᓚᕆᓐᓂᖏᓐᓄᑦ 
ᓄᓇᖃᖅᑳᓯᒪᔪᓄᑦ ᓄᓇᓕᓐᓃᑦᑐᓄᑦ.  
 

3. ᓇᓗᓇᐃᖅᑕᐅᓯᒪᔪᑦ, ᐋᒡᒋᒋᐊᖅᑕᐅᓯᒪᔪᓪᓘᓐᓃᑦ ᐃᒻᒪᖄ ᖁᓕᐅᙱᒐᖅᑐᑦ ᒐᕙᒪᑐᖃᒃᑯᑦ 
ᐊᕕᑎᓕᕆᔨᒃᑯᖏᓐᓄᑦ ᐊᕙᑎᓕᕆᓂᕐᒧᑦ ᒪᓕᒐᓕᐊᖑᓯᒪᔪᑦ, ᓇᓗᓇᐃᖅᓯᓯᒪᓪᓚᑖᖅᑐᑦ 
ᐃᓱᒪᒋᔭᐅᒋᐊᖃᕐᓂᖓᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ;  
 

4. ᐃᓚᒋᔭᐅᖃᑕᐅᔪᖅ ᒪᓕᒐᐅᔪᓂᒃ 2003 ᒐᕙᒪᑐᖃᒃᑯᑦ ᐊᑦᑕᓇᖅᑐᒦᑐᐃᓐᓇᕆᐊᖃᓕᖅᑐᓄᑦ ᒪᓕᒐᐅᔪᖅ, 
ᐃᓚᒋᓪᓗᒍ ᐃᓕᓴᖅᓯᓯᒪᓂᖓ ᐊᑐᖅᑕᐅᔭᕆᐊᓖᑦ ᓄᓇᖃᖅᑳᖅᓯᒪᔪᑦ ᐆᒪᔪᓕᕆᓂᕐᒧᑦ  ᑲᑎᒪᔨᐅᔪᑦ 
ᐱᐅᖅᓱᐊᓂᕐᒧᑦ ᑲᓇᑕᐅᑉ ᐆᒪᔪᓕᕆᓂᖏᓐᓂᒃ; ᐊᒻᒪᓗ 
 

2003-ᒥ, ᐊᑐᓕᖅᑎᑕᐅᕙᓪᓕᐊᔪᖅ ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᖅ, ᑕᒪᒃᑮᓐᓂᒃ ᐃᓂᖃᖅᑎᑦᑎᔪᖅ ᒐᕙᒪᒃᑯᓐᓂᑦ 
ᐆᒪᔪᓕᕆᔨᕐᔪᐊᑯᓐᓂᓗ ᓱᓕᔪᕐᓇᖅᑐᒥᒃ ᐱᔭᔅᓴᖃᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᒋᓕᐅᑎᑦᑎᑕᕆᐊᖃᕐᓂᖏᓐᓂᒃ ᐱᓕᕆᕕᐅᔪᓂᒃ.   
 

 

ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃ ᐊᒻᒪᓗ ᐅᖃᓕᒫᒐᖃᕐᕕᒃ 
 

ᑭᖑᕐᖓᒍᑦ ᐅᓪᓛᓴᒃᑯᑦ ᐅᓂᒃᑳᑦ ᐊᒻᒪᓗ ᓵᒦᑦᑐᑦ ᐅᖃᖃᑎᒌᓐᓂᖏᑦ, ᕗᕆᐊᒃ ᕗᐄᔅ ᐅᕙᖖᒐᑦ ᐋᕐᓗᒃ ᑐᓴᕋᓱᐊᕐᑏᑦ 
ᐊᒻᒪᓗ ᔪᐊᕐᔾ ᑎᐅᔅ ᐅᕙᖖᒐᑦ ᓄᐊᕇᑲ ᑐᓴᕋᓱᐊᕐᑏᑦ ᐅᓂᒃᑳᖃᓚᐅᕐᑑᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᕋᓴᐅᔭᒃᑯᑦ 
ᓴᓂᕐᕙᐃᓯᒪᒡᕕᒃᒥᒃ ᐊᒻᒪᓗ ᐅᖃᓕᒫᒐᖃᕐᕕᒃᒥᒃ. 
 
ᐊᑑᑎᒋᔭᖓ ᐅᓂᒃᑳᑦ ᐃᒪᐃᑦᑑᓚᐅᕐᐳᖅ: 

1. ᕿᒥᒡᕈᓂᖅ ᐊᑑᑎᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᖃᓕᒫᒐᖃᕐᕕᐅᑉ ᐊᒻᒪᓗ ᖃᕋᓴᐅᔭᒃᑯᑦ 
ᓴᓂᕐᕙᐅᓯᒪᒡᕕᐅᑉ; 

2. ᓇᓗᓇᐃᔭᕐᓗᒋᑦ ᖃᓄᐃᑦᑑᓂᖏᑦ ᓄᐊᑕᐅᒪᔪᑦ ᐊᒻᒪᓗ ᐊᑐᐃᓐᓇᐃᑦ ᑎᑎᕋᕐᓯᒪᔪᑦ; 
3. ᓇᓗᓇᐃᔭᕐᑐᒋᑦ ᐊᑐᕐᑎᐅᔪᑦ ᐊᐅᓚᓂᖏᑦ ᐊᒻᒪᓗ ᐱᑕᖃᕐᑐᑦ ᐊᐅᓚᒍᑎᖏᑦ; 
4. ᐱᓗᒋᑦ ᐃᑲᔪᕈᑏᑦ ᐱᖃᑕᐅᔪᓂᒃ ᐱᓪᓗᒋᑦ ᓯᕗᓂᑦᑎᓐᓂ ᑐᑭᒧᐊᕈᑕᐅᔪᑦ. 

 
ᕗᕆᐊᑦ ᕗᐄᔅ ᐱᒋᐊᖖᒐᓚᐅᕐᑐᖅ ᐅᓂᒃᑳᕐᑐᓂ ᐊᑑᑎᖓᓂᒃ ᐊᒻᒪᓗ ᐱᐅᓯᖓᓂᒃ ᐅᖃᓕᒫᒐᖃᕐᕕᐅᑉ ᐊᒻᒪᓗ 
ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᐅᑉ.  ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃ ᖃᕋᓴᐅᔭᒃᑰᕐᑐᖅ 
ᓴᓂᕐᕙᐃᓯᒪᒡᕕᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒋᐊᕈᑎᓄᑦ ᐊᒻᒪᓗ ᑎᑎᕋᕐᓯᒪᔪᓄᑦ ᐊᑐᐃᓐᓇᐃᑦ ᐊᖅᑯᑎᒋᓪᓗᒋᑦ 
ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ.  ᐆᒪᔪᓕᕆᔨᕐᔪᐊᑦ ᐱᐅᓯᖃᕋᓱᐊᕐᑐᑦ ᐊᑐᕐᓂᕐᒥᒃ ᑖᒃᑯᓂᖓ 
ᑎᑎᕋᕐᓯᒪᔪᓂᒃ ᐸᐃᑉᐹᖑᓗᒍᑦ ᐅᖃᓕᒫᒐᖃᕐᕕᒃᒥ.  ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃ ᐊᒻᒪᓗ 
ᐅᖃᓕᒫᒐᖃᕐᕕᒃ ᐃᓚᐅᔪᑦ ᐊᑐᓗᐊᕐᑐᓄᑦ ᐃᓗᓕᖏᓐᓄᑦ ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᑕᖃᕐᑎᑕᖅ.  
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃ ᐃᓚᒋᓕᐅᑎᓯᒪᔪᖅ ᐅᕗᖓ ᓯᕗᓪᓕᖅ ᓄᓇᕗᑦᒥ ᐆᒪᔪᕐᓂᒃ 
ᐱᕕᑦᓴᓂᒃ ᐅᖃᓕᒫᒐᖃᕐᕖᑦ ᑲᑐᔾᔭᑦ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕖᑦ. 
 
ᐊᑐᕐᓂᖓ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᐅᑉ ᐊᒻᒪᓗ ᐅᖃᓕᒫᒐᖃᕐᕕᐅᑉ ᐃᒪᐃᑦᑑᕗᖅ: 

10 
 



• ᐃᑲᔪᕐᓗᒋᑦ ᐆᒪᔪᓕᕆᔨᕐᔪᐊᑦ ᐱᔭᕆᕋᓱᐊᕐᑎᓪᓗᖏ5 ᑕᑯᓐᓇᖖᒍᐊᒐᒥᓂᒃ ᕻᐱᓗᐊᑦᑕᐃᓕᓂᖅ ᐆᒪᔪᕐᓂᒃ 
ᐊᖅᑯᑎᒋᓗᒋᑦ ᐊᑐᕐᑎᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ”; 

• ᐊᑐᕐᑕᐅᓗᓂ ᖃᐅᔨᓴᕈᑕᐅᓂᕐᒥᒃ ᐃᑲᔪᕐᓗᒍ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᒃ ᐱᑕᖃᕐᑎᑕᖅ; 
• ᐱᑕᖃᒃᑲᐃᓗᓂ ᐊᑕᐅᓯᕐᒦᑦᑐᒥᒃ, ᐊᑐᐃᓐᓇᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑎᑎᕋᕐᓯᒪᔪᓂᒃ; 
• ᐊᑐᕐᑕᐅᓗᓂ ᐱᕕᑦᓴᖅ ᖃᐅᔨᒋᐊᕈᑎᓂᒃ ᐊᒻᒪᓗ ᑎᑎᕋᕐᓯᒪᔪᓂᒃ ᐊᑐᕐᑕᐅᓂᐊᕐᑐᓂᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 

ᓈᓚᑦᑎᑦᓯᓂᕐᓂ. 
 
ᓯᕗᓪᓕᐅᑎᒋᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑎᑎᕋᕐᓯᒪᔪᑦ ᐃᓚᐅᓗᑎᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒧᑦ ᐊᒻᒪᓗ 
ᐅᖃᓕᒫᒐᖃᕐᕕᒃᒧᑦ ᐅᑯᐊ 1) ᐆᒪᔪᑦ ᑮᓇᐅᔭᑎᒍᑦ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐊᑐᕐᑐᑦ, ᐱᓗᐊᕐᑐᒥᒃ ᑕᒪᒃᑯᐊ ᐅᓪᓗᒥ 
ᐊᐅᓚᑦᓯᓂᕐᒧᑦ ᐃᓱᒫᓗᒍᑎᖏᑦ ᐆᒪᔪᓕᕆᔨᕐᔪᐊᑦ, ᐊᒻᒪᓗ 2) ᑎᑎᕋᕐᓯᒪᔪᑦ ᑲᒪᒍᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐆᒪᔪᕐᓂᒃ ᐊᐅᓚᑦᓯᕐᓂᒧᑦ.  ᐅᑯᓇᖖᒐᑦ 855 ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᑎᑎᕋᕐᓯᒪᔪᑦ ᓇᓗᓇᐃᕐᑕᐅᒋᐊᖖᒐᕐᑐᑦ 
ᑖᒃᑯᓇᓂ, 469 ᐃᓱᒪᒋᔭᐅᓚᐅᕐᑐᑦ ᓯᕗᓪᓕᐅᒋᐊᖃᕆᐊᖏᑦ ᐃᓚᐅᓗᑎᒃ ᐆᒪᔪᓕᕆᔨᕐᔪᐊᑦ ᓄᐊᑕᖏᓐᓄᑦ, ᐊᒻᒪᓗ 333 
ᑖᒃᑯᓇᖖᒐᑦ ᐱᔭᐅᒪᓕᕐᑐᑦ, ᓇᓗᓇᐃᔭᕐᑕᐅᓪᓗᑎᒃ ᐊᒻᒪᓗ ᐃᓕᐅᖃᕐᑕᐅᓪᓗᑎᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒧᑦ.  
ᐱᓕᕆᐊᖅ ᑲᔪᓯᓂᐊᕐᑐᖅ ᐱᒐᓱᐊᕐᓗᒋᑦ ᐊᒥᐊᒃᑯᑦ ᓯᕗᓪᓕᐅᑎᖁᔭᓂ ᑎᑎᕋᕐᓯᒪᔪᑦ, ᐊᒻᒪᓗ ᐱᓯᒪᓗᒋᑦ ᐊᒻᒪᓗ 
ᐊᖏᓪᓕᒋᐊᕐᓗᒋᑦ ᓄᐊᑕᐅᒪᔪᑦ.  ᐊᒥᓲᓂᖏᑦ ᑎᑎᕋᕐᓯᒪᔪᑦ ᐃᓚᖃᕐᑐᑦ ᐅᓂᒃᑳᓂᒃ ᑲᑎᒪᓂᕐᓂᒃ ᐊᒻᒪᓗ ᑲᒪᒋᔭᓂᒃ 
ᐱᑕᖃᕐᑐᑦ ᓄᐊᑕᐃᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓕᓐᓂᐊᕐᓯᒪᔪᕐᔪᐊᑦ ᐅᓂᒃᑳᖏᑦ ᐊᒻᒪᓗ ᐃᓕᓐᓂᐊᕈᑎᖏᑦ, 
ᐅᖃᓕᒫᒐᑦ, ᐅᓂᒃᑳᓕᐊᖑᓯᒪᔪᒃ, ᓄᓇᖖᒍᐊᑦ, ᐊᒻᒪᓗ ᑎᑎᕋᕐᓯᒪᔪᑦ ᐊᓯᖏᑦ ᓄᐊᑕᑦ ᒪᑯᐊ ᐃᒡᓗᓕᒃᒥ ᐃᓐᓇᑐᖃᐃᑦ 
ᓄᐊᓯᒪᔭᖏᑦ ᐊᒻᒪᓗ ᑲᖏᕐᓱᐊᓗᒻᒥ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᐅᔪᑦ ᑲᒪᒋᔭᐅᓂᖏᑦ. 
 
ᐊᑐᓂᑦ ᖃᐅᔨᒋᐊᕐᕕᒃᓴᑦ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃᒥ ᐃᓚᖃᕐᑐᑦ ᐃᓘᓐᓇᖏᓐᓂᒃ ᖃᐅᔨᒋᐊᕐᕕᐅᓗᐊᕐᑐᓂᒃ 
ᑐᓴᕋᑦᓴᓂᒃ, ᐊᔾᔨᖖᒍᐊᖏᓐᓂᒃ, ᐊᑐᕆᐊᓕᓐᓂᒃ ᐅᖃᐅᓯᕐᓂᒃ ᕿᓂᕐᓗᓂ, ᐊᒻᒪᓗ ᑎᑎᖅᑲᓂᒃ ᑕᒡᕗᖓ ᐊᖏᕐᑕᐅᒍᑦ 
ᐱᔭᐅᑉᐸᑦ ᐅᕙᖖᒐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓴᕐᕕᐅᔪᑦ ᐅᕝᕙᓘᓐᓃᑦ ᓇᒻᒥᓂᖃᕈᑎᓂᒃ ᑎᒍᒥᐊᕐᑐᑦ ᐅᕝᕙᓘᓐᓃᑦ 
ᐊᓯᐊᒍᑦ ᖃᕋᔭᐅᔭᒃᑰᕈᑎᓄᑦ ᑲᑐᑎᒍᑦ ᑎᑎᖅᑲᓄᑦ ᐊᔪᕐᓇᖏᑉᐸᑦ.  ᐅᓪᓗᒥᒧᑦ 481 ᑎᑎᕋᕐᓂᑯᑦ ᐊᒻᒪᓗ 
ᐅᖃᓕᒫᒐᓕᐅᕐᓂᑯᑦ ᐅᖃᕐᕕᐅᓯᒪᓕᕐᑐᑦ ᐱᒐᓱᐊᕐᑐᒋᑦ ᐊᔪᖖᒋᒍᑏᑦ ᐃᓚᐅᑎᑕᐅᓂᖏᓐᓄᑦ ᐱᖁᑎᖏᑦ ᖃᕋᓴᐅᔭᒃᑯᑦ 
ᓴᓂᕐᕙᐅᓯᒪᒡᕕᒃᒥ ᐊᒻᒪᓗ ᐊᑐᐃᓐᓇᖃᕐᓂᖏᓐᓄᑦ ᐊᑐᕐᑎᐅᔪᑦ, ᐊᒻᒪᓗ ᐊᖏᕈᑏᑦ ᐱᔭᐅᒪᓕᕐᑐᑦ 175ᓂᒃ ᑖᒃᑯᓇᖖᒐᑦ 
333 ᑎᑎᕋᕐᓯᒪᔪᓂᒃ.  
 
ᔪᐊᕐᔾ ᑎᐅᔅ ᐅᓂᒃᑳᓕᓚᐅᕐᒥᔪᖅ ᐊᑐᕐᑎᐅᔪᑦ ᐊᐅᓚᒍᑎᖏᓐᓂᒃ ᐊᑐᐃᓐᓇᕐᓂᒃ ᕿᓂᕐᓗᓂ ᐊᒻᒪᓗ ᐊᑐᐃᓐᓇᖃᕐᓗᓂ 
ᑎᑎᕋᕐᓯᒪᔪᓂᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒥ.  ᐃᓚᖃᕐᑐᒋᑦ ᐱᑕᖃᓲᓂᒃ ᕿᓂᕐᓗᓂ ᐅᖃᐅᓯᕐᓂᒃ ᐅᕝᕙᓘᓐᓃᑦ 
ᓇᓗᓇᐃᒃᑯᑕᕐᒥᒃ ᓈᓴᐅᒻᒥᒃ, ᐱᐅᔪᒻᒪᕇᑦ ᕿᓂᕈᑏᑦ ᐊᔪᖖᒋᒍᑕᑦ ᐃᒻᒥᒃᑰᓕᕐᑎᑦᑐᒋᑦ ᑕᐃᔭᐅᓂᖏᑦ, ᑎᑎᕋᕐᓂᑯ, 
ᓄᐊᑕᐅᒪᔪᑦ (ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᑕᐅᒪᔪᑐᐊᑦ), ᐅᖃᓕᒫᒐᖃᕐᕕᒃ (ᐆᒪᔪᓕᕆᔨᕐᔪᐊᑦ ᐅᖃᓕᒫᒐᖃᕐᕕᑐᐊᖓ), 
ᐅᖃᐅᓰᑦ, ᐊᒻᒪᓗ ᐅᓪᓗᖏᑦ.  ᓇᓗᓇᐃᕐᑕᕐᓕ ᖃᐅᔨᒋᐊᕈᑦ ᓂᕈᐊᕐᑕᐅᑉᐸᑦ, ᐃᓘᓐᓇᑎᒃ ᐊᑐᕐᑐᑦ ᑐᓴᕋᑦᓴᑦ ᑕᒪᑦᓱᒥᖓ 
ᐊᓚᒃᑲᓂᐊᕐᐳᑦ, ᐃᓚᐅᓗᑎᒃ ᓇᒻᒥᓂᖃᕈᑏᑦ ᑐᓴᕋᑦᓴᑦ ᐊᒻᒪᓗ ᐊᔪᕐᓇᖖᒋᒐᐃᑉᐸᑦ ᐊᑕᓕᕈᑏᑦ ᑎᑎᖅᑲᓄᑦ ᐅᕝᕙᓘᓐᓃᑦ 
ᖃᕋᓴᐅᔭᒃᑰᕈᑎᓄᑦ ᑲᑐᑎᒍᑦ ᑎᑎᖅᑲᓂᒃ. 
 
ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃ ᐃᓚᖃᕐᑐᖅ ᓄᓇᖖᒍᐊᒥᒃ ᐊᑐᒐᕐᒥᒃ, ᐊᑐᕐᑕᐅᒍᓐᓇᕐᑐᖅ ᓇᓗᓴᐃᕐᓗᒋᑦ ᑭᓲᓂᖏᑦ ᑲᒪᒋᔭᑦ 
ᓇᓗᓇᐃᕐᑕᒥ ᓇᓛᓂ ᐊᒻᒪᓗ ᐊᑕᔪᑦ ᓇᓗᓇᐃᕐᑕᒧᑦ ᐅᖃᓕᒪᐅᓯᕐᒧᑦ.  ᐊᔪᕐᓇᖏᑦᑐᖅ ᓇᓗᓇᐃᕐᓯᓂᕐᒥᒃ ᑲᒪᒋᔭᓂᒃ 
ᐊᓚᒃᑲᕐᑐᓂᒃ ᕿᓂᕐᓗᓂ ᐋᕿᑦᓱᕋᓱᐊᕐᓗᒋᑦ ᐅᖃᓕᒫᒐᖃᕐᕕᒃᒥ ᑎᑎᕋᕐᓯᒪᔪᑦ ᐱᒃᑲᓐᓂᕋᓱᐊᕐᓗᒋᑦ ᑲᒪᒋᔭᑦ, ᐊᓯᐊᓅᕐᓗᒋᑦ 
ᑎᑎᕋᕐᓯᒪᔪᑦ ᐅᕘᓇ Excel ᑎᑎᕋᕐᓯᒪᒡᕕᒃ, ᐅᕝᕙᓘᓐᓃᑦ ᐊᑐᕐᓗᒋᑦ ᑎᑎᕋᕐᓯᒪᒍᑏᑦ ᖃᐅᔨᒋᐊᕐᕕᑦᓴᑦ ᐃᓚᐅᑎᓪᓗᖏᑦ 
ᐅᓂᒃᑳᓂ. 
 
ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃᒥᒃ ᑲᒪᔨ ᐊᔪᖖᒋᑦᑐᑦ ᓇᓗᓇᐃᕐᓯᓂᕐᒥᒃ ᐊᔾᔨᒌᖖᒋᑦᑐᓂᒃ ᖁᕕᕙᓯᓪᓕᕇᓂᒃ ᐱᒐᓱᐊᕐᓗᓂ 
ᐊᔾᔨᒌᖖᒋᑦᑐᓂᒃ ᐊᒡᒍᕐᓯᒪᔭᓂᒃ ᐊᑐᕐᑎᓄᑦ, ᐆᑦᑐᕈᑎᒋᓗᒍ ᐃᖅᑲᓇᐃᔭᕐᑏᑦ, ᖃᐅᔨᓴᕐᑏᑦ, ᑭᒃᑯᑐᐃᓐᓇᐃᑦ, ᐊᓯᖏᓪᓗ.  
ᑲᒪᔨ ᑲᒪᒋᔭᖃᕈᓐᓇᕐᒥᔪᖅ ᐊᒥᓱᓂᒃ ᐱᓕᕆᐊᑦᓴᓂᒃ ᐱᑕᖃᕆᐊᓕᓐᓂᒃ ᐱᓯᒪᓗᒋᑦ ᓄᐊᑕᐅᒪᔪᑦ ᐊᒻᒪᓗ ᐃᓕᓗᒋᑦ 
ᐃᓘᓐᓇᑎᒃ ᑐᓴᕋᑦᓴᑦ ᓄᑖᑦ ᐱᔭᐅᔪᑦ. 

ᑭᖑᕐᖓᒍᑦ ᐅᓂᒃᑳᑦ, ᐱᑕᖃᓚᐅᕐᑐᖅ ᐊᒥᓱᓂᒃ ᐊᐱᖅᑯᑎᓂᒃ ᑕᒪᒃᑭᓐᓄᑦ ᓄᐊᑕᐅᒪᔪᓂᒃ ᐊᒻᒪᓗ ᐊᑐᕐᑎᐅᔪᑦ 
ᐊᐅᓚᒍᓯᖏᓐᓂᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒥ.  ᐅᖃᓕᒪᐅᓯᐅᑎᓪᓗᒍ ᑭᖑᕐᖓᒍᑦ ᐅᓂᒃᑳᑦ, ᐱᖃᑕᐅᔪᑦ ᐅᖃᓚᐅᕐᑐᑦ 
ᐃᑲᔪᕐᑐᕋᒥᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒥᒃ ᐊᒻᒪᓗ ᐅᖃᓕᒫᒐᖃᕐᕕᒃᒥᒃ, ᐊᑐᐃᓐᓇᖃᕈᒪᓪᓗᑎᒃ ᓄᐊᑕᐅᒪᔪᓂᒃ, ᐊᒻᒪᓗ 
ᖃᓄᐃᑦᓴᕋᑎᒃ ᐃᑲᔪᕐᓂᕐᒥᒃ ᐋᕿᓱᕐᑕᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᖅᑲᑦ ᐊᑐᐃᓐᓇᐅᑦᓯᐊᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ.  ᔮᓇᑕ ᐸᓪᓗᖅ ᐅᕙᖖᒐᑦ ᐱᖅᑯᓯᓕᕆᕝᕕᒃ ᐃᓄᐃᑦ 
ᐃᓕᖅᑯᓯᖏᓐᓂᒃ ᐃᓕᓐᓂᐊᕐᕕᒃ ᑲᖏᕐᑐᒑᐱᒃᒥ, ᐅᖃᓚᐅᕐᑐᖅ ᑲᑎᕐᓱᐃᒻᒥᒐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐅᖃᓕᒫᒐᖃᕐᕕᒃᒥᒃ ᐊᒻᒪᓗ ᐱᕕᑦᓴᑕᖃᑐᐃᓐᓇᕆᐊᓕᒃ ᐃᓚᒋᓕᐅᑎᓗᒋᑦ ᐅᕗᖓ ᐆᒪᔪᓕᕆᔨᕐᔪᐊᑦ ᓄᐊᓯᒪᔭᖏᓐᓄᑦ. 
 
ᐱᑕᖃᕐᑐᖅ ᐊᒥᓱᓂᒃ ᐃᓗᓕᖏᓐᓂᒃ ᐅᑯᐊ ᐆᒪᔪᓕᕆᔨᕐᔪᐊᑦ ᑕᑯᓐᓇᕐᓂᐊᕐᑕᖏᓐᓂᒃ ᓯᕗᓂᑦᑎᓐᓂ ᐊᓯᕈᕐᐸᓪᓕᐊᓂᖓᓄᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᐅᑉ ᐊᒻᒪᓗ ᐅᖃᓕᒫᒐᖃᕐᕕᐅᑉ: 
 

1. ᐱᒐᓱᐊᕐᓂᖅ ᐊᓯᒃᑲᓐᓂᖏᓐᓂᒃ ᐊᔪᖖᒋᒍᑎᓂᒃ ᐊᑐᕐᓂᕐᒧᑦ ᑎᑎᕋᕐᓯᒪᔪᓂᒃ. 
 
ᐱᒋᐊᕐᓂᖓᓂᒃ ᐆᒪᔪᓕᕆᔨᕐᔪᐊᑦ ᐱᒍᒪᓚᐅᕐᑐᑦ ᐊᒥᓱᓂᒃ ᐱᑕᖃᓪᓚᕆᑦᑐᓂᒃ ᑎᑎᖅᑲᓂᒃ ᐅᖃᐅᑕᐅᒪᔪᓂᒃ ᐅᕙᓂ 
ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃ ᐊᑐᐃᓐᓇᐅᑦᓯᐊᕐᓗᑎᒃ ᐃᓗᐊᓂ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᐅᑉ ᐊᑐᕐᑕᐅᓂᕐᒥᒃ 
ᐅᕝᕙᓘᓐᓃᑦ ᐱᔭᐅᓂᕐᒥᒃ ᖃᐅᔨᓴᕐᓗᓂ, ᐆᒪᔪᕐᓂᒃ ᓈᓚᑦᑎᑦᓯᒍᑎᖃᕐᓗᓂ, ᐅᕝᕙᓘᓐᓃᑦ ᐊᔪᕐᓇᖏᑉᐸᑦ ᑭᒃᑯᑐᐃᓐᓇᕐᓄᑦ.  
ᐱᓕᕆᐊᖅ ᐅᖃᕐᕕᒋᒐᓱᐊᕐᑐᒋᑦ ᑎᑎᕋᕐᓂᑯᑦ ᐊᒻᒪᓗ ᐅᖃᓕᒫᒐᓕᐅᕐᑏᑦ ᑲᔪᓯᓂᐊᕐᑐᖅ ᐊᒥᓲᒐᓱᐊᕐᑐᓂᒃ 
ᐊᑐᐃᓐᓇᐅᑎᑦᓯᓂᕐᒧᑦ ᐃᓗᐊᓂ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᐅᑉ. 

 
2. ᐃᑲᔪᕐᑎᖃᕐᓂᖅ ᐅᕝᕙᓘᓐᓃᑦ ᑲᑎᕐᓱᐃᖃᑎᖃᕐᓂᖅ ᐊᓯᖏᓐᓂᒃ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᓐᓂᒃ. 

 
ᐊᔪᖖᒋᒍᑎᓄᑦ ᐊᖏᖃᑎᒌᒍᑏᑦ ᐱᔭᕇᕐᑕᐅᒪᓕᕐᑐᑦ ᐅᑯᓇᓂ ᐆᒪᔪᓕᕆᔨᕐᔪᐊᑦ ᐊᒻᒪᓗ ᓄᓇᕗᑦᒥ ᓯᓚᑦᑐᓴᕐᕕᒃ 
ᐊᑐᐃᓐᓇᖃᕐᓂᕐᒧᑦ ᑐᓴᕋᑦᓴᓂᒃ ᐅᕙᖖᒐᑦ ᐃᒡᓗᓕᒃᒥ ᐃᓐᓇᑐᖃᐃᑦ ᑲᑎᕐᓱᕐᓯᒪᔭᖏᑦ, ᐊᒻᒪᓗ ᐆᒪᔪᓕᕆᔨᕐᔪᐊᑦ ᐊᒻᒪᓗ 
Hᐋᒻᓚᑦᖓ ᓴᓂᑭᓗᐊᖅ ᐊᑐᐃᓐᓇᖃᕐᓂᕐᒥᒃ ᑎᑎᕋᕐᓯᒪᔪᓂᒃ ᐅᕙᖖᒐᑦ ᑲᖏᕐᓱᐊᓘᑉ ᐃᓗᐊᓂ ᐱᐅᓯᑐᖃᒃᑯᑦ ᐊᕙᑖᓂᒃ 
ᖃᐅᔨᒪᓂᕐᓂᒃ ᑲᒪᒋᔭᖅ.  ᐆᒪᔪᓕᕆᔨᕐᔪᐊᑦ ᖃᐅᔨᒍᒪᔪᑦ ᖃᓄᖅ ᐃᑲᔪᕐᑎᖃᕐᓂᕐᒥᒃ ᐊᒻᒪᓗ ᐊᑐᐃᓐᓇᖃᕐᓂᕐᒥᒃ 
ᑎᑎᕋᕐᓯᒪᔪᓂᒃ ᐊᓯᖏᓐᓄᑦ ᓄᐊᑕᐅᒪᔪᓂᒃ, ᒪᑯᐊ ᑲᓇᑕᒥ ᒥᕐᖑᐃᓯᕐᕕᓕᕆᔩᑦ ᐃᓄᐃᑦ ᖃᐅᔨᒪᓂᖏᓐᓂᒃ ᑲᒪᒋᔭᖅ, 
ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃ, ᒪᑭᕕᒃ ᑯᐊᐳᕇᓴᓐ, 
ᐃᖅᑯᓕᓯᕆᕝᕕᒃᒥ ᐅᖃᓕᒫᒐᖃᕐᕕᒃ, ᐊᓯᖏᓪᓗ. 
 
ᐆᑦᑐᕋᓱᐊᕐᓗᓂ ᑲᑎᕐᓱᕐᓗᒋᑦ ᐆᒪᔪᓕᕆᔨᕐᔪᐊᓂ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃ ᐊᓯᖏᓐᓄᑦ ᖃᕋᓴᐅᔭᒃᑯᑦ 
ᓴᓂᕐᕙᐃᓯᒪᒡᕕᓐᓄᑦ ᐱᑕᖃᕐᑐᓄᑦ ᐊᒥᓱᓂᒃ ᐃᓄᐃᑦ ᖃᔨᐅᒪᔭᑐᖃᖑᓐᓂᒃ ᓄᐊᑕᐅᒪᔪᓂᒃ, ᑐᓴᕋᑦᓴᑐᐃᓐᓇᐃᖏᓪᓗᒋᑦ 
ᑎᑎᖅᑲᓂᒃ ᐊᓯᖏᓐᓂ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᓐᓂ, ᐱᔭᕆᐊᑐᓂᖃᕐᒪᑦ ᑕᒪᒃᑯᐊ ᑎᑎᖅᑲᑦ ᐊᓯᖏᓐᓂ ᖃᕋᓴᐅᔭᒃᑯᑦ 
ᓴᓂᕐᕙᐅᓯᒪᒡᕕᓐᓂ ᓇᓗᓇᐃᔭᕐᑕᐅᑲᓐᓂᕆᐊᖃᓚᖓᒻᒪᑕ ᐊᑐᐃᓐᓇᐅᖁᓗᒋᑦ ᐃᓗᐊᓂ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑭᑦ 
ᓴᓂᕐᕙᐃᓯᒪᒡᕕᖓᓂ.  ᑕᒪᓐᓇ ᐱᔭᐅᒍᒪᓂᖓ ᐊᒻᒪᓗ ᐱᒻᒪᕆᐅᓂᖓ ᐆᑦᑐᕐᑕᐅᒋᐊᖃᕐᓂᐊᕐᑐᖅ ᐊᑭᐊᓂ ᐊᒃᓱᕈᕐᓂᐅᑉ 
ᐊᒻᒪᓗ ᐊᑭᖓᑕ ᐱᑕᖃᕆᐊᓕᐅᑉ. 

 
3. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐱᑕᖃᕐᑎᑕᖅ.  

 
ᐃᓄᐃᑦ ᖃᔨᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᓯᓐᓈᕐᓂᕐᒥ, ᐱᖃᑕᑦ ᐅᖃᓕᒪᐅᓯᖃᓚᐅᕐᑐᑦ ᑲᒪᒋᓯᐅᔪᒥᒃ ᐋᕿᓱᕐᑐᒋᑦ 
ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᑦ ᐊᓚᒃᑲᐃᒪᑦᓯᒐᔭᕐᑐᑦ ᐊᑐᐃᓐᓇᐅᓂᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓗᓂ ᑕᐃᒪᐃᓪᓗᐊᕆᔭᐅᓗᑎᒃ ᖃᐅᔨᓴᕐᑎᒻᒪᕇᑦ ᖃᐅᔨᓴᕐᓂᖏᓐᓄᑦ ᐊᑐᕐᓗᒋᑦ 
ᐊᐅᓚᑦᓯᓂᕐᒥᒃ ᐆᒪᔪᕐᓂᒃ.  ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃ ᐊᒻᒪᓗ ᐅᖃᓕᒫᒐᖃᕐᕕᒃ 
ᐊᑐᕐᑐᒻᒪᕆᐅᓂᐊᕐᑐᑦ ᑲᑎᕐᓱᐃᕕᐅᓗᑎᒃ ᐱᔭᓄᑦ ᐃᓄᐃ ᑦᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᒃ (ᐃᒪᐃᑦᑑᑉᐸᑕ ᑭᖑᓪᓕᕐᐹᑦ 
ᐅᓂᒃᑳᑦ, ᐊᐅᓚᔫᑦ, ᐊᐱᖅᓱᕈᑏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓴᕐᕕᐅᔪᓂᒃ, ᐊᓯᖏᓪᓗ), ᐊᒻᒪᓗ ᐃᑉᐱᒋᓗᒍ ᑖᒃᑯᐊ 
ᐊᑐᐃᓐᓇᐅᒐᓗᐊᕐᒪᖔᑕ ᑕᐃᒪᖖᒐᑦ ᖃᐅᔨᓴᕐᓂᕐᒥ ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓈᓚᑦᑎᑦᓯᓂᕐᓂ ᐊᒻᒪᓗ 
ᐃᓱᒪᓕᐅᕈᑎᓂᒃ ᐋᕿᑦᓱᐃᓂᕐᓂ. 

4. ᖃᓄᑐᐃᑦᑐᑦ ᑎᑎᕋᕐᓯᒪᔪᑦ ᕿᒥᒡᕈᔭᐅᕙᑉᐸᑦ ᐅᖃᓕᒫᒐᖃᕐᕕᒃᒥ ᐊᒻᒪᓗ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒥ. 
 

ᑕᐃᒫᒃ ᐅᖃᕐᑕᐅᒪᒻᒪᑦ ᐊᑖᓂ 3. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐱᑕᖃᕐᑎᑕᖅ ᖁᓪᓕᕐᓂ, 
ᐊᑯᓂᐅᓗᐊᖖᒋᑦᑐᒥ ᓯᕗᓂᑦᑎᓐᓂ ᐱᓯᒪᑐᐃᓐᓇᕆᐊᖃᕐᑐᒍᑦ ᓂᐱᓕᐅᕐᓯᒪᔪᓂᒃ ᐊᒻᒪᓗ ᐊᐅᓚᔫᓂᒃ ᐃᓚᒋᓕᐅᑦᑐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᓕᒫᒐᖃᕐᕕᒃᒥ ᐊᒻᒪᓗ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃᒥ.  ᒫᓐᓇᓕ, ᑕᐃᒪᐃᑦᑐᑦ 
ᑎᑎᕋᕐᓯᒪᔪᑦ ᐊᓚᒃᑲᐅᒪᒍᓐᓇᖏᑦᑐᑦ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃᒥ.  ᑖᓐᓇ ᐊᐅᒪᓂᖓ ᐱᔭᕆᐊᑭᒃᑐᖅ ᐃᓚᒋᓕᐅᑎᓗᒍ 
ᐱᑕᖃᕐᑎᑕᒧᑦ ᐊᒻᒪᓗ ᐊᓚᒃᑲᐃᒐᔭᕐᑐᖅ ᐊᖏᔪᒥᒃ ᐃᑲᔪᕈᒻᒥᒃ.  ᐊᑐᓕᖁᔭᖅ ᐊᑐᑦᑎᐅᔪᑦ ᑕᑯᓐᓇᕐᕕᖓᑦ ᐋᕿᓱᕐᑕᐅᓗᓂ 
ᐊᔪᖖᒋᒍᑦ ᐊᑐᕐᑎᓄᑦ ᓈᓚᓐᓂᕐᒥᒃ ᓂᐱᓕᐅᕐᓯᒪᔪᓂᒃ ᐊᒻᒪᓗ ᑕᐅᑐᓐᓂᕐᒥᒃ ᐊᐅᓚᔫᓂᒃ.  
  

5. ᐱᓯᒪᓂᖅ ᐊᒻᒪᓗ ᐊᖏᓪᓕᒋᐊᕆᓂᖅ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᒃᒥ ᓄᐊᑕᐅᒪᔪᓂᒃ. 
 
ᓯᕗᓂᑦᑎᓐᓂ ᐊᑑᑎᖃᕐᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃ ᐊᒻᒪᓗ ᐅᖃᓕᒫᒐᖃᕐᕕᒃ 
ᐆᒪᔪᓕᕆᔨᕐᒧᐊᓄᑦ ᐊᒻᒪᓗ ᐊᐅᓚᑦᓯᖃᑎᖏᓐᓄᑦ, ᖃᐅᔨᓴᕐᑎᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ, ᒪᓕᑐᐃᓐᓇᕐᓂᐊᕐᑐᖅ 
ᐱᓯᒪᓂᕐᒥᒃ ᓄᐊᑕᐅᒪᔪᑦ ᐊᖑᒻᒪᑎᓗᒋᑦ ᓇᓗᓇᐃᔭᕐᓗᒋᑦ, ᐱᓗᒋᑦ, ᑎᑎᕋᕐᓗᒋᑦ, ᐊᒻᒪᓗ ᐱᓗᒋᑦ ᐊᖏᕐᑕᐅᒍᑏᑦ ᓄᑖᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑎᑎᕋᕐᓯᒪᔪᓂᒃ ᐊᑐᐃᓐᓇᐅᓕᕐᐸᑕ.  ᐆᒪᔪᓕᕆᔨᕐᔪᐊᑦ ᓇᓗᓇᐃᕐᓯᒋᐊᖃᕐᓂᐊᕐᑐᑦ 
ᐱᕕᑦᓴᓂᒃ ᑕᐃᒪᖖᒐᑦ ᐃᑉᐱᒋᒐᓱᐊᕐᓗᒍ ᓄᑖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᕐ ᖃᐅᔨᓴᕈᑏᑦ, ᐅᖃᓕᒫᒐᕐᓂ ᑎᑎᕋᕐᑕᐅᒪᔪᑦ, 
ᓄᓇᓕᓐᓂ ᓄᓇᖖᒍᐊᑦ, ᐊᒻᒪᓗ ᐊᓯᖏᑦ ᐊᑐᕐᑐᑦ ᓯᕗᓪᓕᐅᒋᐊᖃᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᕐᓯᒪᔪᑦ 
ᓇᓗᓇᐃᕐᑕᐅᒐᓗᐊᕐᒪᖔᑕ ᐊᒻᒪᓗ ᐃᓚᒋᓕᐅᔾᔭᐅᓗᑎᒃ ᓄᐊᑕᐅᒪᔪᓄᑦ ᐃᑲᔪᕐᓗᒋᑦ ᐊᑐᕐᑎᐅᔪᑦ.  
 

6. ᐸᐃᑉᐹᑦ ᐅᖃᓕᒫᒐᖃᕐᕕᒃᒥ. 
 
ᐆᒪᔪᓕᕆᔨᕐᔪᐊᑦ ᐱᓯᒪᔪᑦ ᐃᓄᐃᓴᑦᑐᓂᒃ ᐅᖃᓕᒫᒐᖃᕐᕕᒃᒥ ᓄᐊᑕᐅᒪᔪᓂᒃ.  ᐆᒪᔪᓕᕆᔨᕐᔪᐊᑦ ᐱᐅᓯᕆᒐᓱᐊᕐᑕᖓᑦ 
ᐱᓯᒪᓂᖅ ᑎᑎᕋᕐᓯᒪᔪᓂᒃ ᐃᓗᐊᓂ ᖃᕋᓴᐅᔭᒃᑯᑦ ᓴᓂᕐᕙᐅᓯᒪᒡᕕᐅᑉ ᐊᑐᐃᓐᓇᐅᒻᒥᔪᓂᒃ ᐸᐃᑉᐹᑦ ᐅᖃᓕᒫᒐᖃᕐᕕᒃᒥ.  
ᑎᑭᐅᑎᒐᓱᐊᕐᓂᖅ ᑕᒪᑦᓱᒧᖓ ᐱᑕᖃᕆᐊᖃᕐᓂᐊᕐᑐᖅ ᐊᖏᔪᒥᒃ ᐊᒃᓱᕈᐊᒥᒃ ᐊᒻᒪᓗ ᐊᑭᖏᓐᓂᒃ ᐊᒥᓱᕈᕐᑎᑦᓯᒍᑏᑦ, 
ᐃᓕᔾᔨᕕᒻᒨᖃᐅᒍᑏᑦ ᐊᒻᒪᓗ ᐃᓯᒪᓂᖅ ᐅᖃᓕᒫᒐᖃᕐᕕᒃᒥ ᓄᐊᑕᐅᒪᔪᓂᒃ.  ᓈᒻᒪᓂᕐᐹᖑᕙᓪᓚᐃᔪᖅ ᐊᒥᓱᕈᕐᑎᓪᓗᖏᑦ, 
ᓇᓗᓇᐃᔭᕐᓗᒋᑦ ᐊᒻᒪᓗ ᐃᓕᔾᔨᕕᒻᒨᖃᕐᓗᒋᑦ ᑎᑎᕋᕐᓯᒪᔪᑦ ᐅᕙᖖᒐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᕋᓴᐅᔭᒃᑯᑦ 
ᓴᓂᕐᕙᐅᓯᒪᒡᕕᒃ ᐃᓚᐅᓂᐊᕐᑐᓂᒃ ᐸᐃᑉᐹᓄᑦ ᐅᖃᓕᒫᒐᖃᕐᕕᒃᒥ ᐱᔭᐅᒋᐊᖃᕐᐸᓐᓂᐊᕐᒪᑕ ᐊᑐᕐᑎᓄᑦ, ᑕᒪᓐᓇ 
ᑲᒪᒋᖖᒋᖔᕐᓗᒍ ᐊᑕᐅᑦᓯᒃᑯᐊᓗᒃ.   

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᑦ ᐊᒻᒪᓗ 
ᑲᑎᑦᑕᕐᑏᑦ 
 

ᓰᓚ ᐅᓛᔪᒪ ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ, ᖃᓄᐃᓕᖓᓂᖓᓂᒃ ᐅᓂᒃᑳᓚᐅᕐᑐᖅ 
ᐱᓪᓗᒍ ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᖅ ᐊᒻᒪᓗ ᑲᑎᑦᑕᕐᑏᑦ. 

ᐊᑑᑎᒋᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᑦ ᐱᑕᖃᒃᑲᐃᓂᖅ ᓯᐊᒻᒪᕐᓯᒪᔪᓂᒃ ᑐᖖᒐᕕᐅᔪᓂᒃ 
ᖃᐅᔨᒪᓇᑦᓯᐊᕐᑐᓂᒃ ᐃᓐᓇᑐᖃᕐᓂᒃ, ᖃᐅᔨᒪᓂᓕᓐᓂᒃ ᐊᒻᒪᓗ ᐃᓚᖏᓐᓂᒃ ᐊᐅᓚᑦᓯᖃᑕᓂᒃ, ᖃᓄᐃᑦᓴᖏᑦᑐᓂᒃ 
ᑎᒃᑯᐊᕐᑕᐅᓂᕐᒥᒃ ᐊᑕᐅᓯᕐᓄᑦ ᐅᕝᕙᓘᓐᓃᑦ ᐊᒥᓲᓂᕐᓴᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᑦᑕᕐᑎᓄᑦ, ᐃᑲᔪᕐᓗᒋᑦ 
ᐆᒪᔪᓕᕆᔨᕐᔪᐊᑦ ᐱᔾᔪᑎᖃᕐᓂᖏᑦ ᓇᓗᓇᐃᕐᑕᓂᒃ ᐆᒪᔪᕐᓂᒃ ᖃᐅᔨᓴᕐᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒧᑦ ᐱᔾᔪᑎᓕᓐᓂᒃ.   

ᐱᑕᖃᓚᐅᕐᑐᖅ ᐊᐱᕆᔭᐅᓚᐅᕐᑐᑦ ᐊᒥᓱᓂᒃ ᐊᐱᖅᑯᑎᓂᒃ ᐱᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᖅ 
ᐊᒻᒪᓗ ᑲᑎᑦᑕᕐᑏᑦ ᑭᐅᔭᐅᒋᐊᓕᓐᓂᒃ ᐊᕕᑦᑐᕐᓯᒪᓗᑎᒃ ᑲᑎᒪᓂᕐᓂ. ᐃᓚᖏᑦ ᑭᐅᔾᔪᑏᑦ ᐱᑕᖃᓗᐊᕐᑐᑦ ᐊᓪᓕᓃᑉᐳᑦ: 

• ᐆᑦᑐᕋᓱᐊᕆᐊᖃᕐᑐᒍᑦ ᑲᑎᑎᒐᓱᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓈᑦ ᖃᐅᔨᒪᓂᖏᑦ 
ᐋᕿᑦᓱᐃᓗᑕ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᒃ, ᐊᒻᒪᓗ ᐱᑕᖃᕐᓗᓂ ᐊᐅᓚᑦᓯᒍᓯᕐᓂᒃ ᐊᑐᕐᑐᓂᒃ ᑕᒪᒃᑭᓐᓂᒃ 
ᐃᓄᐃᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᓐᓂᒃ. 

• ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᐅᒋᐊᖃᕐᑐᑦ ᐃᓘᓐᓇᖏᓐᓂ ᖃᐅᔨᓴᕐᓂᕐᒥ ᐊᒻᒪᓗ ᐊᐅᓚᑦᓯᓂᕐᒥ ᐃᓗᐊᓂ 
ᐆᒪᔪᓕᕆᔨᕐᔪᐊᑦ.  ᓄᐊᑕᐅᓂᖏᑦ ᑕᒪᒃᑮᑦ ᖃᐅᔨᓴᕐᑎᒻᒪᕇᑦ ᐊᒻᒪᓗ ᐃᓄᐃ ᖃᐅᔨᒪᓂᖏᑦ ᐃᓚᐅᒋᐊᖃᕐᑐᑦ 
ᖃᐅᔨᓴᕐᓂᕐᒥ ᐊᒻᒪᓗᑦᑕᐅᖅ ᖃᓄᖅ ᑖᒃᑯᐊ ᐃᓚᒋᓕᐅᑎᒍᓐᓇᕐᒪᖔᑕ. 

• ᐊᖏᖃᑎᒌᓚᐅᕐᑐᑦ ᐆᒪᔪᓕᕆᔨᕐᔪᐊᑦ ᐱᑕᖃᕆᐊᖃᕆᐊᖏᑦ ᐃᓐᓇᑐᖃᕐᓂᒃ ᑲᑎᒪᔨᕋᓛᓂᒃ, ᑕᒡᕙᓂ ᐃᓄᐃᑦ 
ᐊᒻᒪᓗ ᑎᒥᐅᔪᑦ ᐱᒋᐊᕈᓐᓇᕐᑐᑦ ᑐᖖᒐᕕᐅᔪᒥᒃ ᐃᓕᓐᓂᐊᕈᑎᒋᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

• ᐱᑕᖃᕆᐊᓕᒃ ᑐᑭᒧᐊᕈᑎᓄᑦ ᑐᖖᒐᕕᐅᔪᓂᒃ ᐃᑉᐱᒋᒐᓱᐊᕐᓗᒍ ᑐᓴᕋᑦᓴᑦ ᓄᐊᑕᐅᒐᓗᐊᕐᒪᖔᑕ 
ᐃᓐᓇᑐᖃᑦᑎᓐᓂᒃ.  

• ᐃᓚᐅᑎᒐᓱᐊᕈᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᑲᔪᕐᑕᐅᑦᓯᐊᕆᐊᓕᒃ, ᐃᓄᐃᑦ ᐊᒻᒪᓗ ᖃᓪᓗᓈᑦ 
ᖃᐅᔨᒪᓂᖏᑦ ᐃᓪᓗᒌᑦᓯᐊᕐᓗᑎᒃ.  ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᑦᑕᕐᑏᑦ ᐃᑲᔪᕈᓐᓇᕐᑐᑦ ᖃᐅᔨᓴᕐᓂᕐᒥ 
ᐊᒻᒪᓗ ᖃᐅᔨᓴᕐᑎᒻᒪᕆᓐᓂᒃ ᐱᐅᓯᓕᒻᒥᒃ ᐊᓯᐊᒍᑦ ᐱᑕᖃᕋᔭᖖᒋᑦᑐᒥᒃ. 

• ᑲᑎᒪᔨᕋᓛᑦ ᕿᒥᒡᕈᒍᓐᓇᕐᑐᑦ ᑐᓴᕋᑦᓴᓂᒃ ᑕᒪᒃᑭᓐᓂᒃ ᐃᓄᓐᓂᒃ ᐊᒻᒪᓗ ᖃᓪᓗᓈᓂᒃ ᐱᔭᓂᒃ ᑐᓂᓯᓗᑎᒃ 
ᑐᓴᕋᑦᓴᓂᒃ ᑲᑎᒪᔨᓄᑦ ᐃᑲᔪᕐᓗᒋᑦ ᐋᕿᑦᓱᐃᓗᓂ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᒃ.  ᑲᑎᒪᔨᕋᓛᑦ ᑲᒪᒋᔭᖏᑦ 
ᐃᓚᖃᕈᓐᓇᕐᑐᑦ ᕿᒥᒡᕈᒍᑎᖏᓐᓂᒃ ᐆᒪᔪᓕᕆᔨᕐᔪᐊᑦ ᐊᒡᕌᒍᑕᒫᑦ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᓂᒃ 
ᐸᐸᑕᓂᒃ ᐱᒐᓱᐊᕈᑎᓂᒃ ᐊᒻᒪᓗ ᐱᖃᑕᐅᓗᑎᒃ ᐊᒻᒪᓗ ᐃᑲᔪᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑕᑯᓐᓇᕐᑕᒥᒃ ᓈᓚᑦᑎᑦᓯᓂᕐᓂ.  ᑲᑎᒪᔨᕋᓛᑦ ᓈᒻᒪᓂᕐᓴᐅᒐᔭᕐᑐᑦ ᐃᓚᐅᓗᑎᒃ ᐊᖑᑏᑦ ᐊᒻᒪᓗ ᐊᕐᓇᐃᑦ, 
ᐃᓄᐃᑦ, ᐊᒻᒪᓗᑦᑕᐅᖅ ᖃᐅᔨᓴᕐᑎᒻᒪᕇᑦ ᑲᒪᒋᔭᖃᕋᔭᕐᒪᑕ ᑕᒪᒃᑭᓐᓂ ᐃᓄᓐᓂᒃ ᐊᒻᒪᓗ ᖃᓪᓗᓈᓂᒃ 
ᐱᕕᑦᓴᓂᒃ ᖃᐅᔨᒪᓂᕐᓂᒃ.  ᐊᒥᓲᓗᑎᒃ ᐊᖅᑯᑕᐅᔪᑦ ᐃᓄᐃᑦ ᐱᖓᓱᓂᒃ ᐊᕕᑦᑐᕐᓯᒪᔪᓂᒃ ᐃᑲᔪᕐᓂᖃᕋᔭᕐᒥᔪᖅ. 

• ᓈᒪᓂᕐᐹᖑᒐᔭᕐᑐᖅ ᐱᓕᕆᖃᑎᒋᓗᒋᑦ ᐊᓯᖏᑦ ᑎᒥᐅᔪᑦ ᖃᐅᔨᒐᓱᐊᕐᓗᒍ ᑭᓱᓂᒃ ᐱᑕᖃᕐᒪᖔᑦ. ᑕᐃᒪᐃᑉᐸᑦ, 
ᐱᑕᖃᕐᐹ ᑲᑎᑦᓯᒐᓱᐊᕈᑎᓂᒃ ᐱᑕᖃᕐᑐᓂᒃ ᐊᖅᑯᑕᐅᔪᓂᒃ ᐊᒻᒪᓗ ᑲᑎᑦᑕᕐᑎᓂᒃ ᐆᒪᔪᓕᕆᔨᕐᔪᐊᓂ?  
ᐊᐅᓚᑦᓯᓂᕐᒥᒃ ᐱᔾᔪᑎᓖᑦ ᐊᓚᒃᑲᕐᐸᑕ, ᑲᑎᑦᑕᕐᑏᑦ ᓂᕈᐊᕐᑕᐅᒐᔭᕐᑐᑦ ᑎᑎᕋᕐᓯᒪᔪᓂᒃ ᐊᑎᕐᓂᒃ ᐊᖅᑯᑕᐅᔪᓂ.  
ᐋᕿᑦᓱᕆᐊᖃᕐᑐᑦ ᑎᑎᕋᕐᓯᒪᔪᒃ ᖃᐅᔨᒋᐊᕈᑏᑦ ᖃᐅᔨᒐᓱᐊᕐᓗᒋᑦ ᖃᑦᓯᐅᒐᔭᕐᒪᖔᑕ ᐊᒻᒪᓗ ᑲᒪᒋᔭᖏᑦ 
ᐊᖅᑯᑕᐅᔪᑦ ᐊᒻᒪᓗ ᑲᑎᑦᑕᕐᑏᑦ. 

• ᐃᒻᒪᖃ ᐃᓱᒪᒍᑦᑕ ᐃᓅᓯᕐᒥᓂ ᐃᓚᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᑦ.  ᐃᓛᓐᓂᒃᑯᑦ, 
ᐃᓚᐅᒍᒪᒍᓐᓃᐸᒻᒪᑕ ᑲᑎᒪᔨᕋᓛᓄᑦ ᖃᓂᒪᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂᒃ; ᐱᔾᔪᑎᖃᕐᑐᑎᒃ.  
ᐃᕿᐊᓱᓕᓚᐅᖖᒋᓐᓂᖏᓐᓂ, ᐃᓚᐅᓂᖏᑦ ᑖᕗᖓᑐᐃᓐᓈᕈᓐᓇᕐᑐᑦ. 

• ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖅᑯᑕᐅᔪᑦ ᐃᒪᐃᑦᑑᒍᓐᓇᕐᑐᑦ ᑎᑎᕋᕐᓯᒪᔪᑦ ᖃᐅᔨᒪᓂᓖᑦ. 

• ᓂᐱᓕᐅᕐᓗᒋᑦ ᐊᐱᖅᓱᕐᓃᑦ ᐊᒻᒪᓗ ᐅᖃᐅᓯᕆᓗᒋᑦ ᐃᓘᓐᓇᑎᒃ ᐊᐱᖅᑯᑏᑦ ᐊᒻᒪᓗ ᑭᐅᔾᔪᑏᑦ ᐱᓯᒪᓂᐊᕋᑦᑕ 
ᓱᓕᔪᓂᒃ ᓂᐱᓕᐅᕐᓯᒪᔪᓂᒃ ᐅᕝᕙᓘᓐᓃᑦ ᑎᑎᕋᕐᓯᒪᔪᓂᒃ ᐊᐱᖅᓱᓂᕐᒥ.  ᐱᓯᒪᒐᓱᐊᕐᓗᓂ ᑐᓴᕋᑦᓴᓂᒃ 
ᑕᒪᒃᑮᔪᓂᒃ ᐅᖃᐅᓯᕐᓂᒃ ᐃᓘᓐᓇᖏᓐᓄᑦ ᐊᑐᕐᑕᐅᒍᓐᓇᕐᓂᐊᕐᒪᑕ ᐃᑲᔪᕐᓂᖃᕋᔭᕐᑐᖅ. 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᒃ ᐱᑕᖃᕐᑎᑕᑦ 
 

ᐊᐃᑉᐸᖓᓂ ᐅᓪᓘᑉ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᐅᓂᖓᓄᑦ ᐃᓕᓐᓂᐊᕐᓯᓐᓈᕐᓂᕐᒥ ᐱᑕᖃᓚᐅᕐᑐᖅ 
ᐊᒡᕙᖓᓂᒃ ᐅᓪᓘᑉ ᑲᑎᒪᑎᑦᓯᓂᖏᓐᓂᒃ ᐆᒪᔪᓕᕆᔨᕐᔪᐊᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᕐᒥᒃ ᐱᑕᖃᕐᑎᑕᑦ.  
ᑲᑎᒪᓂᖅ ᐃᓚᖃᓚᐅᕐᑐᖅ ᖃᐅᔨᒃᑲᐃᒍᒻᒥᒃ, ᐊᒻᒪᓗ ᐅᓂᒃᑳᕈᒻᒥᒃ ᐊᒻᒪᓗ ᐅᖃᓕᒪᖃᑎᒌᓐᓂᕐᒥᒃ ᐃᒋᐊᖖᒐᐅᒻᒥᒃ 
ᐃᓱᒪᒋᔭᒧᑦ ᑎᑎᕋᕐᓯᒪᒧᑦᓂ ᐋᕿᓱᕐᑕᒥᓂᖏᑦ ᐅᑯᐊ ᔪᐊᕐᔾ ᕗᐃᓐᔪᓪ ᐊᒻᒪᓗ ᐋᕐᓗᒃ ᑐᓴᕋᓴᐊᕐᑏᑦ.  ᐃᓱᒪᒍᑕᐅᔪᖅ 
ᑐᓂᔭᐅᒋᐊᖖᒐᓚᐅᕐᓯᒪᔪᖅ ᐆᒪᔪᓕᕆᔨᕐᔪᐊᓂᒃ ᐃᓕᓐᓂᐊᕐᓯᓐᓈᕐᓂᕐᒧᑦ ᐱᖃᑕᐅᔪᓄᑦ.  ᐅᓂᒃᑳᑦ ᑭᖑᓕᖃᓚᐅᕐᑐᑦ 
ᐊᒡᒍᕐᑐᑎᒃ ᐅᖃᖃᑎᒌᓐᓂᖏᓐᓂᒃ ᐱᖃᑕᐅᔪᑦ ᒪᒡᕈᐃᖑᓪᓗᑎᒃ, ᐊᒻᒪᓗ ᐅᓂᒃᑳᕐᑐᑎᒃ ᖃᓄᐃᓕᐅᕐᓂᕐᒥᓂᒃ ᐅᑎᕋᒥᒃ 
ᑲᑎᒪᓂᕐᒧᑦ. 
 
ᓇᐃᓈᕐᑐᒍ ᖃᐅᔨᒃᑲᐃᒍᒻᒥᒃ ᐅᖃᓚᐅᕐᑐᖅ ᕗᕆᐊᑦ ᕗᐄᔅ.  ᐅᖃᕐᑐᖃᓚᐅᕐᑐᖅ ᖃᐅᔨᒃᑲᐃᒍᑦ ᑕᒪᓐᓇ ᑐᕌᒐᐅᔪᖅ 
ᐆᒪᔪᓕᕆᔨᕐᔪᐊᓄᑦ ᑕᒡᕙᓂ ᐋᕿᓱᕐᑕᐅᓂᕐᒪᑦ ᐅᕙᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᑦ ᑖᒃᑯᐊ 
ᑐᑭᒧᐊᕈᑎᒋᓂᐊᕐᑕᖏᑦ ᐆᒪᔪᓕᕆᔨᕐᔪᐊᑦ ᓇᓗᓇᐃᔭᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓂᒃ ᖃᐅᔨᓴᕐᓂᕐᒧᑦ ᐱᑕᖃᕆᐊᓖᑦ, 
ᐃᑲᔪᕈᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑲᒪᒋᔭᓄᑦ, ᐊᒻᒪᓗ ᐊᑐᕐᓗᒋᑦ ᖃᐅᔨᔭᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ.  ᐅᖃᕐᑐᖃᓚᐅᕐᑐᖅ ᐅᑯᐊ ᐆᒪᔪᓕᕆᔨᕐᔪᐊᑦ ᓇᒻᒥᓂᖅ 
ᑲᒪᕙᖖᒋᒻᒪᑕ ᐊᖏᔫᑎᓂᒃ ᖃᐅᔨᓴᕐᓂᕐᒧᑦ ᑲᒪᒋᔭᓂᒃ, ᑭᓯᐊᓂ ᐃᑲᔪᕐᐸᑦᑐᑦ ᖃᐅᔨᓴᕐᓂᖏᓐᓂᒃ ᐊᓯᖏᑦ ᐱᓕᕆᒡᕕᐅᔪᑦ.  
ᑕᐃᒪᐃᒻᒪᑦ, ᐆᒪᔪᓕᕆᔨᕐᔪᐊᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᑦ ᐃᓚᒋᓕᐅᑎᓂᐊᕐᑐᑦ 
ᐱᒋᐊᕈᑕᐅᓗᑎᒃ ᐊᖏᓂᕐᓴᒧᑦ ᖃᐅᔨᓴᕐᓂᕐᒧᑦ ᐱᑕᖃᕐᑎᑕᒧᑦ ᐱᑕᓕᒃ ᖃᓄᑐᐃᓐᓇᖅ ᐊᖏᕈᑕᐅᒪᔪᓂᒃ ᐊᓯᖏᓐᓄᑦ 
ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᑲᒪᖃᑕᑦ ᐱᓕᕆᒡᕕᖏᓐᓄᑦ.  
 
ᓇᐃᓈᕈᑏᑦ ᐱᒋᐊᖖᒐᐅᒻᒥᒃ ᐃᓱᒪᒋᔭᓄᑦ, ᑕᐃᔭᑦ ᐃᓱᒪᒍᑏᑦ ᑐᖖᒐᕕᐅᔪᓂᒃ ᐊᒻᒪᓗ ᑲᒪᒍᓯᐅᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ, ᑐᓂᓚᐅᕐᑕᖏᑦ ᐆᒪ ᔪᐊᔾ ᕗᐃᓐᔾᔪᓪ.  ᑖᒃᑯᐊ ᐃᓱᒪᒋᔭᑦ ᐱᑕᖃᕈᑕᐅᖖᒋᑦᑐᑦ 
ᐃᓱᒪᒋᔭᓂᒃ ᐊᑐᐊᒐᖏᓐᓂᒃ ᐆᒪᔪᓕᕆᔨᕐᔪᐊᑦ, ᑭᓯᐊᓂ ᑎᑎᕋᕐᑕᐅᓚᐅᕐᑐᑦ ᐱᑕᖃᕋᓱᐊᕐᑐᒍ ᐅᖃᓕᒪᖃᑎᒌᓐᓂᖅ ᐱᓪᓗᒍ 
ᐊᑑᑎᒋᔭᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᐅᑉ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓄᓇᕗᑦᒥ.  ᐱᑕᖃᓗᐊᕐᑐᑦ ᑕᒡᕙᓂ 
ᐅᑯᐊᖑᔪᑦ: 

o ᐃᓚᒋᔭᐅᓂᖏᑦ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᓴᓂᐅᑉ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᑦ: 

o ᐊᒥᓱᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᐅᒻᒪᑕ ᐊᔾᔨᒋᒋᐊᖏᑦ ᐅᖃᐅᓯᐅᑉ ᐱᐅᓯᑐᖃᒃᑯᑦ ᐊᕙᑖᓂᒃ 
ᖃᐅᔨᒪᓂᖅ; ᑭᓯᐊᓂ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᖅ ᐃᓚᐅᑐᐃᓐᓇᕐᑐᖅ ᐅᑯᓄᖓ ᐃᓄᐃᑦ 
ᖃᐅᔨᒪᔭᑐᖃᖏᑦ; 

o ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᖅ ᐱᑕᖃᕐᒪᑦ ᓇᓗᓇᐃᕐᑕᓂᒃ ᖃᐅᔨᒪᓂᐅᔪᓂᒃ ᐃᓄᐃᑦ ᐱᓯᒪᔭᖏᓐᓂᒃ 
ᐱᓪᓗᒋᑦ ᐆᒪᔪᑦ, ᓯᓚ ᐊᒻᒪᓗ ᐊᓯᖏᑦ ᐃᓚᖏᑦ ᐱᐅᓯᕐᓱᕈᑏᑦ ᓯᓚᕐᔪᐊᖅᒥ ᐊᒻᒪᓗ ᐃᓄᐃᑦ ᑲᑐᑎᑦᑕᕐᓂᖏᑦ 
ᑕᒪᒃᑯᓄᖓ ᐱᑕᖃᕐᑐᓄᑦ;  

o ᓯᐊᒻᒪᕐᓯᒪᓂᕐᒪᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᒥᔪᑦ ᓱᓕᔪᕆᔭᓂᒃ ᑐᑭᒧᐊᕈᑎᓂᒃ ᑕᒪᒃᑯᓄᖓ 
ᑲᑐᑎᑦᑕᕐᓂᕐᓄᑦ ᐊᒻᒪᓗ ᐃᓕᖅᑯᓯᕐᒥᒃ ᑐᑭᓯᒪᓂᕐᒧᑦ ᐱᐅᓯᖏᓐᓂᒃ ᐃᓄᐃᑦ ᐃᓅᔾᔪᑎᖏᑕ ᑐᑭᖃᕈᑕᐅᔪᖅ 
ᑕᒪᒃᑯᓄᖓ ᓱᓕᔪᕆᔭᓄᑦ. 

o ᐃᓕᓴᕆᔭᐅᒋᐊᖃᕐᓂᖓ ᒪᑯᐊ ᐃᓄᐃᑦ ᐊᒻᒪᓗ ᐃᓄᑐᐃᓐᓇᐅᖏᑦᑐᑦ ᐊᔾᔨᒌᖖᒋᑦᑐᒥᒃ ᑐᑭᓯᒪᒍᓐᓇᕐᒪᑕ, 
ᑐᖖᒐᕕᒋᓪᓗᒋᑦ ᐊᑯᓂᐊᓗᒃ ᐃᓕᖅᑯᓯᕐᒥᒍᑎ ᓱᓕᔪᕆᔭᓂ, ᑭᓱᑦ ᐱᑕᖃᕈᑕᐅᒻᒪᖔᑕ “ᐊᕙᑖᓄᑦ”, ᐊᒻᒪᓗ ᖃᓄᖅ 
ᐃᓄᐃᑦ ᐊᒻᒪᓗ ᐆᒪᔪᑦ ᐃᓚᒋᓐᓂᖃᕐᒪᖔᑕ ᐃᒻᒥᓄᑦ; 

o ᐃᓱᒪᒋᔭᐅᒍᓐᓇᖏᑦᑐᖅ ᑕᒪᓐᓇ ᐆᒪᔪᕐᓂᒃ ᐊᐅᓚᑦᓯᓂᖅ ᐱᑕᖃᖖᒋᒋᐊᖓ ᐃᓕᖅᑯᓯᕐᒥᒃ ᑐᑭᓯᒪᓂᕐᒥᒃ ᐊᒻᒪᓗ 
ᐃᓄᐃᑦ ᐃᓱᒪᒋᔭᖏᑦ ᐊᒻᒪᓗ ᑐᑭᓯᒪᓂᖏᑦ ᐱᓪᓗᒋᑦ ᐆᒪᔪᑦ ᐊᒻᒪᓗ ᖃᓄᖅ ᐃᓄᐃᑦ ᐊᒻᒪᓗ ᐆᒪᔪᑦ 
ᐊᑕᖃᑎᒌᓐᓂᖏᑦ ᐊᔾᔨᒌᒥᒃ ᐊᒥᖅᑳᕈᑕᐅᒻᒪᑕ ᓇᒥᑐᐃᓐᓇᖅ ᐃᓕᖅᑯᓯᕐᓄᑦ, ᑕᒪᓐᓇ ᐊᓚᒃᑲᐃᒍᓐᓇᕐᑐᖅ 
ᐊᖏᔪᓂᒃ ᐊᑲᐃᓪᓕᐅᕈᑎᓂᒃ ᕿᓂᕋᓱᐊᕐᓗᒍ ᑕᒪᐃᓐᓄᑦ ᑐᖖᒐᕕᐅᔪᖅ ᒪᑯᓄᖓ ᐃᓕᖅᑯᓰᑦ ᑲᒪᒋᓗᒋᑦ 
ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐱᔾᔪᑎᖃᕐᑐᑦ; 

o ᐱᔭᕆᐊᑐᔪᑦ ᑲᒪᒋᓗᒋᑦ ᐊᒻᒪᓗ ᐃᓚᒋᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᕐᒧᑦ ᐅᑯᓄᖓ ᐆᒪᔪᕐᓂᒃ 
ᐊᐅᓚᑦᓯᓂᖅ ᐊᔾᔨᒋᔭᐅᓗᑎᒃ ᐊᒻᒪᓗ ᐊᔾᔨᒌᒥᒃ ᐱᒋᐊᕐᕕᖃᕐᓗᑎᒃ ᒪᑯᐊᑎᑐᑦ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ, 
ᐊᒻᒪᓗ ᐱᑕᖃᑐᐃᓐᓇᕆᐊᓖᑦ ᑲᒪᒍᓯᐅᔪᑦ ᑲᒪᒋᓗᒋᑦ ᑕᒪᒃᑯᐊ ᐱᔭᕆᐊᑐᔪᑦ ᑲᒪᒋᓗᒍ ᐋᕿᓯᐊᕐᓯᒪᔪᒥᒃ 
ᓄᐊᑕᐅᓂᖏᑦ, ᕿᒥᒡᕈᔭᐅᓂᖏᑦ ᐊᒻᒪᓗ ᑐᑭᖃᕐᑎᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ; 

o ᐅᖃᕐᑐᖃᓚᐅᕐᑐᖅ ᐃᒫᒃ, ᐃᓱᒪᒋᓗᒍ ᐃᓕᖅᑯᓯᕐᒥᒃ ᑐᑭᓯᒪᓂᖃᕆᐊᓕᒃ ᓄᐊᑦᓯᓗᓂ ᐊᒻᒪᓗ ᕿᒥᒡᕈᓗᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐱᑕᖃᕆᐊᖃᑐᐃᓐᓇᕆᐊᓕᒃ ᐱᓕᒻᒪᑦᓴᕐᓗᒋᑦ ᖃᐅᔨᒪᔪᒻᒪᕇᑦ ᑲᑐᔾᔨᔪᑦ ᐃᓄᐃᑦ 
ᑲᒪᒍᓯᖏᓐᓂᒃ, ᐃᓕᖅᑯᓯᕐᒥᒃ ᐊᒻᒪᓗ ᐅᖃᐅᓯᕐᓂᒃ ᖃᐅᔨᒪᓂᕐᒥᒃ, ᐊᒻᒪᓗ ᓱᓕᔪᕐᓴᓂᐅᒋᐊᓕᓐᓂᒃ ᓄᐊᑦᓯᓗᓂ 
ᐊᒻᒪᓗ ᕿᒥᒡᕈᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

o ᒪᑯᐊ ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑐᓴᕋᑦᓴᑦ ᓄᐊᑕᐅᒪᓕᕐᐸᑕ ᐊᒻᒪᓗ ᕿᒥᒡᕈᔭᐅᓗᑎᒃ, 
ᐱᑕᖃᕆᐊᖃᕐᐳᖅ ᑲᒪᒋᓗᒋᑦ ᐊᔾᔨᓯᐅᕐᓗᒋᑦ ᕿᒥᕕᕈᓂᕐᒥᒃ ᑐᑭᓕᒻᒥᒃ ᐃᓚᐅᑎᑕᐅᓂᖏᑦ ᑕᒪᒃᑮᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ ᐆᒪᔪᓕᕆᔨᕐᔪᐊᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᒃ 
ᐋᕐᕿᑦᓱᐃᓂᖏᓐᓄᑦ. 
    

ᐅᓂᒃᑳᖅ ᐱᒐᓱᐊᕈᑕᐅᓚᐅᕐᑐᖅ ᐊᒥᓱᓂᒃ ᐅᖃᐅᓯᕐᓂᒃ ᐊᒻᒪᓗ ᐊᐱᖅᑯᑎᓂᒃ.  ᐃᓚᖏᑦ ᐅᖃᐅᓯᐅᓗᐊᕐᑐᑦ 
ᐱᔾᔪᑎᖃᓚᐅᕐᑐᑦ ᐱᐅᓯᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐱᒻᒪᕆᐅᓂᖓᓂᒃ ᐃᓚᐅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᖃᐅᔨᓴᕐᓂᕐᒥ ᐆᒪᔪᕐᓂᒃ.  ᐊᒃᓱᕈᐊᒥᒃ ᐃᓱᒪᔪᖃᓚᐅᕐᑐᖅ ᐊᒥᓱᓂᒃ ᐃᓄᓐᓂᑦ ᐅᐸᑦᓯᒪᔪᓂᒃ ᒪᑯᐊ 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᒋᐊᖃᕆᐊᖏᑦᒃ ᑐᑭᒧᐊᕈᑎᓄᑦ ᑐᖖᒐᕕᓐᓄᑦ ᖃᐅᔨᓴᕐᓂᕐᒥ.  
 
ᐊᓯᖏᑦ ᐱᔾᔪᑕᐅᔪᑦ ᐅᖃᐅᑕᐅᓚᐅᕐᒥᔪᑦ ᖃᓄᑐᐃᓐᓇᖅ ᐅᖃᖃᑎᒌᓐᓂᒃᑯᑦ ᑭᖑᕐᖓᒍᑦ ᐅᓂᒃᑳᑦ ᐅᑯᐊ: 

• ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᖅ, ᐱᓗᐊᕐᑐᒥᒃ ᓯᐊᒻᒪᕐᓯᒪᓂᕐᓴᒥᒃ ᐱᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐅᖓᑖᓄᑦ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᐅᑉ ᑲᒪᒋᔭᐅᒋᐊᖃᕐᑐᑦ ᐃᓄᓐᓄᑦ; 

• ᐃᒫ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒍᐅᒻᒪᑦ ᐃᓄᒃᑎᑐᑦ, ᐊᓚᒃᑲᕐᑐᖅ ᐅᖃᐅᑕᐅᒪᔪᒥᒃ ᐅᕙᓂ ᐃᓱᒪᒋᔭᑦ 
ᑎᑎᕋᕐᓯᒪᔪᑦ; 

• ᐃᒪᐃᒻᒪᖔ ᐃᒪᐃᖖᒋᒻᒪᖔᓪᓘᓐᓃᑦ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᖅ ᓈᒻᒪᒍᓐᓇᕐᒪᖔᑦ ᐃᓚᖏᓐᓂ 
ᐆᒪᔪᓕᕆᓂᕐᒧᑦ ᐊᑐᐊᒐᐃᑦ ᐋᕿᓱᕐᑕᐅᑎᓪᓗᒋᑦ; 

• ᐃᒫᒃ ᐃᓄᐃᑦ ᖃᐅᔨᒪᔭᑐᖃᖏᑦ ᓴᖖᒋᔪᒥᒃ ᐅᑉᐱᕆᔭᓂᒃ ᐃᓚᖃᕐᒪᑦ; 

• ᐃᒫᒃ ᒪᒡᕉᒃ ᐊᐱᖅᑯᑏᒃ ᐊᖃᑕᐅᓚᐅᕐᑑᒃ ᐅᓪᓗᖓᓂ ᓯᕗᓪᓕᕐᒥ ᑲᒪᒋᔭᐅᒋᐊᖃᕐᒪᑎᒃ:  

o ᖃᓄᐃᑦᑑᕙ ᐱᐅᓯᖓ ᐆᒪᔪᕐᓂᒃ ᐊᐅᓚᑦᓯᓂᐅᑉ ᐃᓚᖃᕐᐸᑦ ᐊᐅᓚᑦᓯᓂᕐᒥᒃ ᐆᒪᔪᕐᓂᒃ ᐅᕝᕙᓘᓐᓃᑦ 
ᐊᐅᓚᑦᓯᓂᕐᒥᒃ ᐃᓄᓐᓂᒃ?  

o ᑭᒃᑯᑐᐃᓐᓇᐃᑦ ᑐᑭᓯᒪᕙᑦ ᐱᐅᓯᖓᓂᒃ ᐊᒻᒪᓗ ᐱᒻᒪᕆᐅᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ? 
 
ᖃᓄᑐᐃᓐᓇᖅ ᐅᖃᓕᒪᐅᓯᐅᓂᖓ ᐃᓱᒪᒋᔭᐅᑉ ᑭᖑᓕᖃᓚᐅᕐᑐᖅ ᐊᕕᑦᑐᕐᓂᖏᓐᓂᒃ ᐱᖃᑕᐅᔪᑦ ᒪᒡᕈᐃᕈᕐᑐᑎᒃ 
ᐅᖃᓕᒪᐅᓯᖃᕐᑐᑦ ᑐᕌᕐᑕᐅᔪᓂᒃ ᐊᒻᒪᓗ ᑲᒪᒍᓯᐅᔪᓂᒃ ᐋᕿᓱᐃᑎᓪᓗᒋᑦ ᐆᒪᔪᓕᕆᔨᕐᔪᐊᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᕐᓂᕐᒧᑦ ᐊᑐᐊᒐᕐᓂᒃ ᑲᒪᒋᔭᖃᕐᑐᓂᒃ ᐱᒋᐊᕐᑎᑦᓯᒐᔭᕐᑐᑦ ᐱᓕᕆᐊᒥᒃ ᐱᕙᓪᓕᐊᔭᐅᓂᖓᓄᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᑦ.  ᒪᒡᕉᓕᖓᓪᓗᑎᒃ, ᑲᒪᔨᖃᕐᑐᑦ ᐅᑯᓂᖓ ᔮᓇᑕᓐ ᐸᓪᓗᖅ ᐊᒻᒪᓗ ᔭᐃᓴᓐ 
ᐊᕿᐊᕈᖅ, ᐅᖃᓕᒪᐅᓯᖃᓚᐅᕐᑐᑦ ᐊᒻᒪᓗ ᐅᓂᒃᑳᕐᑐᑎᒃ ᐱᓪᓗᒋᑦ ᐱᖓᓱᑦ ᐊᐱᖅᑯᑏᑦ ᐊᑕᔪᑦ ᑲᒪᒋᔭᖃᕐᑐᓄᑦ: 

1. ᖃᓄᐃᑦᑑᒋᐊᖃᕐᐸ ᑐᕌᕐᑕᐅᔪᑦ ᐆᒪᔪᓕᕆᔨᕐᔪᐊᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᕐᓂᒃ? 

2. ᓇᓪᓕᐊᒃ ᑎᒥᐅᔪᑦ ᑲᒪᒋᔭᖃᕆᐊᖃᕐᐸᑦ ᐱᕙᓪᓕᐊᔭᐅᓂᖏᓐᓂᒃ ᐊᑐᐊᒐᑦ, ᐊᒻᒪᓗ ᑭᓱᓂᒃ ᑲᒪᒋᐊᖃᕐᐸᑦ? 

3. ᖃᓄᐃᑦᑐᓂᒃ ᓇᓗᓇᐃᕐᑕᓂᒃ ᑲᒪᔪᖃᕆᐊᖃᕐᐸ ᐱᕙᓪᓕᐊᔭᐅᓂᖏᓐᓂ ᐊᑐᐊᒐᑦ? 
 
ᐅᖃᐅᓰᑦ ᐊᒻᒪᓗ ᐊᐱᖅᑯᑏᑦ ᐅᓂᒃᑳᖏᓐᓂᒃ ᒪᒡᕉᓕᖓᔪᑦ ᐅᑎᕋᒥᒃ ᐊᒥᓲᓂᕐᓴᓄᑦ ᑲᑎᒪᔪᓄᑦ ᓇᐃᓈᕐᑕᐅᒪᔪᑦ ᐃᒫᒃ: 

ᐊᐱᖅᑯᑦ 1:  ᑐᕌᕐᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᕐᓄᑦ 

1) ᐅᑯᐊ ᑐᖖᒐᕕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐅᖃᐅᑕᐅᓚᐅᕐᑐᑦ ᐊᕕᑦᓯᒪᓪᓗᑎᒃ: 
i. ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᓪᓚᕆᒋᐊᓕᒃ ᐃᓚᐅᓗᓂ ᖃᐅᔨᓴᕐᓂᕐᒥ ᑲᒪᒋᔭᖅ ᐆᒪᔪᕐᓂᒃ 

ᐊᐅᓚᑦᓯᔨᓄᑦ ᐊᒻᒪᓗ ᐱᑕᖃᕐᓗᓂ ᑐᑭᒧᐊᕈᑎᓄᑦ ᑐᖖᒐᕕᐅᔪᓂᒃ ᑭᖑᕐᖓᒍᑦ ᐊᖏᕐᑕᐅᒋᐊᓕᓐᓂᒃ 
ᐊᒥᓲᓂᕐᓴᓄᑦ ᓄᓇᕗᑦᒥᐅᓄᑦ. 

ii. ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᖅ ᐊᑲᑕᖐᖖᒋᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ; ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓚᖃᕐᒪᑕ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᕐᒥᒃ ᐊᒻᒪᓗ ᐱᑕᖃᕆᐊᓕᒃ 
ᐅᖃᐅᑕᐅᓗᓂ ᐊᔾᔨᒌᖖᒋᒍᑦ ᐅᑯᓄᖓ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᖅ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓄᒃᑎᑐᑦ. 

iii. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᖅ ᑲᒪᒋᔭᐅᒋᐊᓕᒃ ᒪᓕᓪᓗᒋᑦ ᑐᖖᒐᕕᐅᔪᑦ ᐊᒻᒪᓗ ᑐᕌᒐᐅᔪᑦ 
ᐅᕙᓂ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ. 

iv. ᐊᒥᓱᑦ ᐃᓄᐃᑦ ᖃᔨᐅᒪᔭᑐᖃᖏᓐᓄᑦ ᑐᖖᒐᕕᐅᔪᑦ ᐅᖃᐅᑕᐅᓚᐅᕐᑐᑦ, ᐃᓚᐅᓪᓗᑎᒃ: 
ᐊᖑᓇᓱᒋᐊᖃᖖᒋᑦᑐᖅ ᑳᑦᑐᖃᖖᒋᑉᐸᑦ; ᐸᒡᕕᓴᒋᐊᖃᖖᒋᑦᑐᖅ ᐆᒪᔪᕐᓂᒃ ᐊᐅᓚᑦᓯᓂᕐᒥ; ᐊᐅᓚᑦᓯᓂᖅ 
ᐊᔾᔨᖓ ᐱᑦᓯᐊᕐᓂᐅᑉ ᐆᒪᔪᕐᓂᒃ ᐊᒻᒪᓗ ᓇᔪᒐᖏᓐᓂᒃ ᑕᒃᑮᑦ ᐃᓚᐅᒻᒪᑎᒃ ᐃᓄᐃᑦ ᐃᓅᓯᖏᓐᓄᑦ; 
ᐅᖃᑭᑕᓪᓗᓂ ᐅᓂᒃᑳᕆᕙᖖᒋᓪᓗᒋᑦ ᐆᒪᔪᑦ; ᐃᓚᖃᕐᑐᖅ ᐅᑉᐱᕐᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᒪᐃᒍᑕᐅᒋᐊᓕᒃ ᐆᒪᔪᑦ ᑲᒪᒋᑦᓯᐊᕐᓗᒋᑦ ᕿᑐᕐᖏᐅᐸᓪᓕᐊᓂᐊᕐᒪᑕ; ᑕᒪᓐᓇ ᐆᒪᒍᑕᐅᔪᖅ ᐃᓄᓐᓄᑦ 
ᐊᒻᒪᓗ ᐆᒪᔪᕐᓄᑦ ᑕᑯᓐᓇᕐᑕᐅᒋᐊᓕᒃ ᓈᓂᐅᓗᒍ. 

v. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕈᑎᓂᒃ ᐋᕿᑦᓱᐃᔪᖃᕆᐊᓕᒃ, ᐊᒻᒪᓗ ᐱᒻᒪᕆᐅᒻᒪᑦ ᑕᒪᒃᑯᐊ 
ᑭᒃᑯᑐᐃᓐᓇᐃᑦ ᑐᑭᓯᒪᑦᓯᐊᓂᕐᓴᐅᓗᑎᒃ ᐊᐅᓚᓂᖏᓐᓂᒃ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐆᒪᔪᕐᓂᒃ 
ᐊᐅᓚᑦᓯᓂᕐᒧᑦ ᐋᕿᑦᓯᒪᔪᑦ. 

2) ᐅᑯᐊ ᑐᕌᕐᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐅᖃᐅᑕᐅᓚᐅᕐᑐᑦ ᒪᒡᕉᓕᖓᓪᓗᑎᒃ: 
i. ᑐᕌᕐᑕᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᕐᓄᑦ ᐃᑉᐱᒍᓱᒐᓱᐊᕐᓂᖅ ᐅᑯᐊ 

ᐆᒪᔪᓕᕆᔨᕐᔪᐊᑦ ᐱᒐᓗᐊᕐᒪᖔᑕ ᐱᐅᓂᕐᐹᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥ 
ᑕᐃᒪᐃᓪᓗᐊᖏᓐᓂᒃ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ. 

ii. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᑦ ᑐᑭᒧᐊᕐᑎᑦᓯᒋᐊᓖᑦ ᖃᓄᖅ ᖃᐅᔨᓴᕐᓃᑦ 
ᑮᓇᐅᔭᖃᕐᑎᑕᐅᓂᐊᕐᒪᖔᑕ, ᐊᒻᒪᓗ ᐱᑕᖃᕐᓗᓂ ᑐᑭᒧᐊᕈᑎᓂᒃ ᑲᒪᓂᕐᒥᒃ ᖃᐅᔨᓴᕐᓂᕐᒥᒃ; 
ᐱᑕᖃᕆᐊᓕᒃ ᐃᓚᒋᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᖃᕐᓂᖏᑕ ᐆᒪᔪᕐᓂᒃ 
ᐊᐅᓚᑦᓯᓂᕐᒧᑦ. 

iii. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᑦ ᐱᓕᕆᔪᑦ ᓴᓂᐊᓂ ᐊᑐᐊᒐᑦ ᖃᐅᔨᓴᕐᑎᒻᒪᕇᑦ 
ᖃᐅᔨᓴᕐᓂᖏᓐᓄᑦ ᐊᓚᒃᑲᕋᓱᐊᕐᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᕋᑦᓴᑦ ᕿᒥᒡᕈᔭᐅᓂᖏᑦ ᐊᒻᒪᓗ 
ᐊᔾᔨᓯᐅᕐᑕᐅᓂᖏᑦ ᐅᑯᓇᓂ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ; ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᒋᓕᐅᑎᑐᐃᓐᓇᕈᓐᓇᖏᑦᑐᑦ ᖃᐅᔨᓴᕐᑎᒻᒪᕇᑦ ᖃᐅᔨᓴᕐᓂᖏᓐᓂ.. 

iv. ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᑐᐊᒐᑦ ᐃᑉᐱᒍᓱᒍᑕᐅᒋᐊᓕᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᕐᓂᖅ ᓈᕆᒐᓗᐊᕐᒪᖔᑦ ᐃᓘᓐᓇᖏᓐᓂᒃ ᖃᖓᒃᑰᕐᓂᖏᓐᓂᒃ ᐊᒡᕌᒍᒥ. 

v. ᐃᒪᐃᑐᐃᓐᓇᕆᐊᓕᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᒪᒋᔭᐅᑦᓯᐊᓂᕐᓴᐅᓗᑎᒃ ᐃᓚᐅᒍᑎᒃ ᓄᓇᓕᓐᓂ 
ᐊᐅᓚᑦᓯᒍᓯᐅᔪᓄᑦ. 

vi. ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᑕᐅᒋᐊᓖᑦ ᐊᒻᒪᓗ ᕿᒥᒡᕈᔭᐅᓗᑎᒃ ᐃᓄᓐᓄᑦ ᑕᒪᓐᓇ ᐆᒪᔪᕐᓂᒃ 
ᐊᐅᓚᑦᓯᓂᖅ ᐱᔾᔪᑎᖃᓗᐊᕐᒪᑦ ᐊᐅᓚᑦᓯᓂᕐᒥᒃ ᐃᓄᓐᓂᒃ. 

vii. ᐱᒻᒪᕆᐅᕗᖅ ᖃᐅᔨᒪᓂᓖᑦ ᐃᓚᐅᓗᑎᒃ ᐆᒪᔪᕐᓂᒃ ᐊᐅᓚᑦᓯᓂᕐᒥ. 
 
ᐊᐱᖅᑯᑦ 2:  ᑎᒥᐅᔪᑦ ᑲᒪᖃᑕᑦ ᐱᕙᓪᓕᐊᔭᐅᓂᖏᓐᓂᒃ ᐊᑐᐊᒐᑦ 

1) ᑕᐃᒪᓕ ᑲᒪᒋᔭᖃᕐᑐᑦ ᐃᓚᖃᕈᓐᓇᕐᑑᒐᓗᐊᑦ ᐊᐅᓚᑦᓯᖃᑕᐅᔪᑦ ᑎᒥᖏᓐᓂᒃ, ᐃᓚᐅᓗᑎᒃ ᐆᒪᔪᓕᕆᔨᕐᔪᐊᑦ, 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ, ᓄᓇᕗᑦ ᑐᖖᒐᕕᒃ 
ᑎᒥᖓᑦ ᐊᒻᒪᓗ ᒐᕙᒪᒃᑯᓐᓂ ᐱᓕᕆᒡᕖᑦ, ᑕᐃᒪᐃᑉᐸᑦ ᐊᒥᓱᐊᓘᒐᔭᕐᒪᑕ ᐱᓕᕆᐊᖃᕐᑐᑦ. 

2) ᑲᒪᒋᔭᖃᕐᑐᑦ ᐃᓚᖃᕆᐊᓖᑦ ᐊᔾᔨᒌᖖᒋᑦᑐᓂᒃ ᐃᓱᒪᓕᓐᓂᒃ ᐃᓄᓐᓂᒃ ᐱᓕᕆᐊᓕᓐᓂᒃ ᑕᒪᑦᓱᒥᖓ, ᐊᒻᒪᓗ 
ᐃᓚᐅᓗᑎᒃ ᐃᓐᓇᑐᖃᐃᑦ, ᐊᖑᓇᓱᒃᑏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ. 

3) ᑲᒪᒋᔭᖃᕐᑐᑦ ᓇᒻᒥᓂᖅ ᑲᒪᒃᑲᐃᑦᓴᐃᓐᓇᕆᐊᖃᖖᒋᑦᑐᑦ ᐃᓘᓐᓇᖏᓐᓂᒃ ᑲᒪᖃᑕᐅᔪᑦ ᐱᓕᕆᒡᕕᖏᓐᓂᒃ, ᑭᓯᐊᓂ 
ᐱᑕᖃᕐᓗᑎᒃ ᐃᓄᐃᓴᑦᑐᓂᒃ ᑲᒪᒋᔭᖃᓗᐊᕐᑐᓂᒃ ᐱᕙᓪᓕᐊᓗᒋᑦ ᑎᑎᕋᕆᐊᖓᕐᑕᑦ ᐊᑐᐊᒐᑦ ᑲᒪᒋᓂᐊᕐᑕᖏᑦ 
ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᒥᓲᓂᕐᓴᐃᑦ ᑲᒪᒋᔭᖃᕐᑐᑦ ᐊᑐᐊᒐᓕᕆᓂᕐᒧᑦ. 

 
ᐊᐱᖅᑯᑦ 3:  ᑭᖑᓕᕇᑦ ᐱᕙᓪᓕᐊᔭᐅᓂᖏᓐᓄᑦ ᐊᑐᐊᒐᑦ 

1) ᐅᑯᐊ ᑭᖑᓕᕇᑦ ᐅᖃᐅᑕᐅᓚᐅᕐᑐᑦ ᐃᓚᐅᓗᑎᒃ ᑲᒪᒋᔭᐅᓂᖓᓄᑦ ᐱᕙᓪᓕᐊᔭᐅᓂᖓᑕ ᐆᒪᔪᓕᕆᔨᕐᔪᐊᓂ 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᕐᒧᑦ ᐊᑐᐊᒐᑦ: 

ᑭᖑᓕᕇᓂ 1: ᐋᕿᓱᕐᓗᒋᑦ ᐱᓕᕆᐊᑦᓴᑦ ᐊᒻᒪᓗ ᑎᑎᕋᕐᓯᒪᔪᑦ ᖃᐅᔨᒋᐊᕐᕖᑦ ᑲᒪᒋᔭᓕᓐᓄᑦ. 

ᑭᖑᓕᕇᓂ 2: ᐋᕿᓱᕐᓗᒋᑦ ᑲᒪᒋᔭᖃᕐᑐᑦ. 

ᑭᖑᓕᕇᓂ 3: ᐃᓚᐅᓗᓂ ᑲᒪᒋᔭᐅᓂᖓᓄᑦ ᑎᑎᕋᕆᐊᖓᕐᑕᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᕐᓂᕐᒧᑦ ᐊᑐᐊᒐᑦ, ᑲᒪᒋᔭᖃᕐᑐᑦ ᑲᒪᒋᐊᓖᑦ ᑐᓴᕐᕕᖃᕋᓱᐊᕐᓂᕐᒥᒃ ᑎᒥᐅᔪᓂᒃ ᐊᒻᒪᓗ 
ᑭᒃᑯᑐᐃᓐᓇᕐᓂᒃ. 

ᑭᖑᓕᕇᓂ 4: ᓇᓪᓕᐅᑎᔭᕐᑐᒥᒃ ᕿᒥᒡᕈᕙᓪᓗᒋᑦ ᐊᒻᒪᓗ ᖃᐅᔨᓴᕐᐸᓪᓗᒋᑦ ᑲᒪᒋᔭᖃᕐᑐᑦ ᑲᒪᓂᖏᑦ ᐊᒻᒪᓗ 
ᖃᐅᔨᔭᑦ. 

ᑭᖑᓕᕇᓂ 5: ᐋᕿᓱᕐᓗᒍ ᑎᑎᕋᕆᐊᖓᕐᑕᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᑦ 
ᕿᒥᒡᕈᓂᐊᕐᑕᖏᑦ ᐆᒪᔪᓕᕆᔨᕐᔪᐊᑦ ᐱᖃᑎᒋᓗᒋᑦ ᑲᒪᖃᑕᐅᔪᑦ ᐱᓕᕆᒡᕕᖏᑦ. 

ᑭᖑᓪᓕᕐᒥ ᐱᓕᕆᐊᖑᒋᐊᓖᑦ 
 
 

ᑐᑭᓯᓇᑦᓯᐊᕐᑐᒥᒃ ᐅᖃᕐᑐᖃᓚᐅᕐᑐᖅ ᐃᓕᓐᓂᐊᕐᓯᓈᕐᓂᕐᒥ ᐱᑕᖃᕆᐊᖃᕐᒪᑦ ᐃᓕᓐᓂᐊᕈᑎᓂᒃ ᑭᒃᑯᑐᐃᓐᓇᕐᓄᑦ 
ᓄᓇᕗᑦᒥ ᐱᓪᓗᒋᑦ ᐊᑑᑎᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᔪᕐᓂᒃ ᐊᐅᓚᑦᓯᒍᓯᐅᔪᓂ ᐊᒻᒪᓗ ᖃᓄᖅ 
ᐃᓚᒋᓕᐅᑎᒍᓐᓇᕐᒪᖔᑕ ᖃᓪᓗᓈᑦ ᖃᐅᔨᒪᓂᖏᓐᓄᑦ. 

ᑐᑭᓯᓇᓚᐅᕐᒥᔪᖅ ᐊᑕᖏᕐᑐᑎᒃ ᐊᖏᖃᑎᒌᓐᓂᖓᑦ ᐱᑕᖃᕆᐊᖃᕐᒪᑦ “ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᑲᑎᒪᔨᕋᓛᓂᒃ” 
ᑭᓯᐊᓂ ᐃᓱᒪᓕᐅᓚᐅᖖᒋᑦᑐᑦ ᖃᓄᖅ ᑕᒪᓐᓇ ᐊᐅᓚᓂᖃᕋᔭᕐᒪᖔᑦ, ᑭᒃᑯᑦ ᐃᓚᐅᒐᔭᕐᒪᖔᑕ ᐊᒻᒪᓗ  ᖃᓄᑎᒋ 
ᐊᑯᓂᐅᓂᓕᒻᒥᒃ ᐊᑐᓂᑦ ᐃᓚᐅᒐᔭᕐᒪᖔᑕ.  ᐃᓛᒃ ᐊᒥᓱᑦ ᐊᖏᖃᑎᒌᓚᐅᕐᑑᒐᓗᐊᑦ ᑭᓇᑐᐃᓐᓇᖅ ᐃᓚᐅᔪᖅ ᑕᒡᕙᓂ 
ᑲᑎᒪᔨᕋᓛᓂ ᐃᓚᐅᒍᓐᓇᕐᑐᖅ ᑎᓴᒪᓂᒃ (4) ᐊᒡᕌᒍᓂᒃ, ᐃᓚᖏᑦ ᐃᓱᒪᓚᐅᕐᑐᑦ ᑕᒪᓐᓇ ᐃᓅᓯᓕᒫᖅ 
ᐃᓚᐅᕕᐅᒋᐊᖃᕆᐊᖓ. 

ᐃᓚᖏᑦ ᐅᖃᐅᓯᐅᓚᐅᕐᑐᑦ ᑕᐃᑲᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕐᓯᓐᓈᕈᑕᐅᓂᖓᓂ: 

• ᓵᒦᑦᑐᑦ ᐅᖃᖃᑎᒌᓐᓂᖏᑦ ᐱᔭᕆᐊᑐᔪᓂᒃ ᑐᑭᓕᒻᒥᒃ ᓄᐊᑦᓯᓗᓂ ᐊᒻᒪᓗ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖏᑦ 
ᖃᐅᔨᓴᕐᓂᕐᒥ ᐊᓚᒃᑲᐃᑦᓯᐊᓚᐅᕐᑐᑦ ᐊᒻᒪᓗ ᐊᑑᑎᖃᕐᑐᑎᒃ. 

• ᐃᓐᓇᑐᖃᐃᑦ ᐊᒥᖅᑳᕈᑎᖃᕐᓗᑎᒃ ᓇᒻᒥᓂᖅ ᐊᑐᕐᓯᒪᔭᒥᓂᒃ ᐊᒻᒪᓗ ᖃᐅᔨᒪᔭᒥᓂᒃ ᑐᓴᕈᒥᓇᑦᓯᐊᓚᐅᕐᑐᑦ. 
• ᑐᑭᓯᓇᑦᓯᐊᕐᑐᑦ ᐊᒻᒪᓗ ᐱᐅᔪᖅ ᐃᓕᓐᓂᕐᒥᒃ ᑐᑭᒧᐊᕈᑎᓂᒃ ᐆᒪᔪᓕᕆᔨᕐᒧᐊᑦ ᕿᓂᕐᑕᖏᑦ ᐊᑐᕐᓂᕐᒥᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
• ᖃᓄᑐᐃᓐᓇᖅ ᑐᑭᓯᓇᕐᑐᑦ ᐱᑕᖃᕆᐊᖃᕐᒪᑦ ᐃᓚᒋᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓈᑦ 

ᖃᐅᔨᒪᓂᖏᑦ. 
• ᐊᑑᑎᖃᕐᓂᕐᓴᐅᒐᔭᓚᐅᕐᑐᖅ ᐅᖃᓕᒪᐅᓯᕆᒃᑲᓂᕐᓗᓂ ᐱᔾᔪᑎᖃᕐᑐᖅ ᖃᐅᔨᓴᕐᓂᕐᒧᑦ ᑲᒪᒋᔭᓂᒃ. 

 
ᐊᓯᒃᑲᓐᓂᖏᑦ ᐅᖃᐅᓰᑦ ᐅᖃᕐᑕᐅᓚᐅᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕐᓯᓐᓈᕐᓂᕐᒥ ᐃᑲᔪᕈᓐᓇᕐᑐᑦ 
ᐅᕙᑦᑎᓐᓂᒃ ᓯᕗᒧᑉᐸᓪᓕᐊᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᖅ: 

• ᐱᐅᒐᔭᕐᑐᖅ ᑕᑯᒃᑲᓐᓂᕐᓗᒋᑦ ᖃᓪᓗᓈᑦ ᖃᐅᔨᒪᓂᖏᑦ ᐃᑲᔪᕈᑎᖏᓐᓂᒃ ᐱᕈᕐᐸᓪᓕᐊᓂᖓᓂ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᕙᓪᓕᐊᔭᐅᓂᖓᑕ. 

• ᒫᓐᓇᓕ ᐊᓚᒃᑲᐅᒪᑎᑕᐅᒐᓱᐊᓗᐊᕐᑐᖅ ᓇᓗᓇᐃᕐᓯᓂᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔪᕈᑕᐅᓗᑎᒃ ᖃᓪᓗᓈᑦ 
ᖃᐅᔨᒪᓂᖏᓐᓂᒃ, ᑖᒃᑯᐊ ᐋᕿᓱᑦᓯᐊᕐᓯᒪᒻᒪᑕ ᐅᕝᕙᓘᓐᓃᑦ ᓇᓗᓇᐃᕐᑕᐅᓯᒪᒻᒪᑕ.  ᓴᖑᒋᐊᖃᕐᑐᒍᑦ 
ᑕᒪᑦᓱᒪᖖᒐᑦ ᐊᒻᒪᓗ ᑐᕌᕐᓗᒍ ᐊᑐᕐᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᑲᑎᓪᓗᒋᑦ. 

• ᐃᓚᐅᓂᕐᓴᐅᓗᑎᒃ ᐃᓐᓇᑐᖃᐃᑦ ᑲᑎᒪᓂᕐᓂ ᐊᒻᒪᓘᓐᓃᑦ ᐃᓕᓐᓂᐊᕐᓯᓐᓈᕐᓂᕐᓂ ᐃᑲᔫᑎᖃᕐᓂᕐᓴᐅᒐᔭᕐᑐᖅ. 
• ᑲᒪᒐᑦᑕ ᐊᖏᔪᐊᓗᒻᒥᒃ, ᓱᓕᔪᕐᓇᕐᑐᒥᒃ ᑲᒪᒋᔭᒥᒃ ᐃᒫᒃ - ᑲᒪᒋᔭᐅᑦᓯᐊᕐᐸᑦ - ᐊᓯᔾᔩᓂᐊᕐᑐᖅ ᓄᓇᕗᑦᒥ 

ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐱᐅᓂᕐᓴᒧᑦ. 

ᑭᖑᓪᓕᕐᒥᒃ ᐱᓕᕆᐊᖑᒋᐊᓖᑦ ᐱᕙᓪᓕᐊᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑎᑕᖅ ᐋᕿᓱᕐᓗᒋᑦ “ᑲᑎᒪᔨᕋᓛ” 
ᐅᑯᓇᖖᒐᑦ ᖃᐅᔨᒪᓂᓖᑦ, ᐊᖑᓇᓱᒃᑏᑦ ᐊᒻᒪᓗ ᖃᐅᔨᒪᔪᒻᒪᕇᑦ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ.  – ᑖᒃᑯᐊ ᑲᑎᒪᔨᕋᓛᑦ 
ᑲᒪᑎᑕᐅᓂᐊᕐᑐᑦ ᐃᓱᒪᓕᐅᕐᓂᕐᒥᒃ ᑭᒃᑯᑦ ᑲᒪᓂᐊᕐᒪᖔᑕ ᐋᕿᑦᓱᕐᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᑐᐊᒐᑦ, ᑭᒃᑯᓐᓄᑦ ᑭᒡᒐᕆᔭᐅᓂᐊᕐᒪᖔᑕ ᑲᑎᒪᔨᕋᓛᓂ ᐊᒻᒪᓗ ᖃᓄᑎᒋ ᐊᑯᓂᐅᓂᓕᒻᒥᒃ ᐊᑐᓂᑦ ᐃᓚᐅᔪᑦ 
ᐃᑦᓯᕚᖃᑕᐅᓂᐊᕐᒪᖔᑕ ᑖᒃᑯᓇᓂ ᑲᑎᒪᔨᕋᓛᓂ. 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᓯᓐᓈᕐᓂᖅ ᐱᔭᐅᑦᓯᐊᓚᐅᕐᑐᑦ ᐊᒻᒪᓗ ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ 
ᐃᓱᒪᔪᑦ ᐊᑐᕐᓂᓕᓐᓂᒃ ᑭᐅᔾᔪᑎᓂᒃ ᓄᐊᑦᓯᓚᐅᕋᑦᑕ.  ᖁᕕᐊᓇᓚᐅᕐᑐᖅ ᑕᑯᓂᕐᒥᒃ ᑕᒪᐃᓐᓂᒃ ᑲᒪᒋᔭᖃᑦᓯᐊᕐᑐᓂᒃ 
ᐊᒻᒪᓗ ᑲᒪᒍᒪᔪᓂᒃ ᐃᓚᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᔪᕐᓂᒃ ᐊᐅᓚᑦᓯᓂᕐᒥ. 

